
El santo evangelio segun
San Marcos

Juan el Bautista predica en el desierto
(Mt3.1-12; L¢ 3.1-9, 15-17; Jn 1.19-28)
1 Uchan chihtd ay biro. Jesucristo Sir wacja
ojcor tewro.

2 Isalas yaric Sir chihtd ehcuquibro. Isaiasat
Uchicri uchta cuihsu bahjacro:

Sirat wacaro: “Bah ben cahmor ajat chihta
ehcuquib ayro. Cur eyat bah cahmor
bahnéc 6roro. 3 Eyat ubach bar cut wac co-
hwro: ‘Cara wiquin cahmor bahndac 6rowa,’
wac cohwro,” wacaro, Sirat. Isaiasat Uchicri
eyta cuihsujacro.

4 Etar Juan ubach bér cut wijacro. Wiquir uw
rih sar siwjacro. Uw quin wajacro: “Baat ay bar
yajquic etwi. Etir ba rih sar siwin acu as aywi.
Sirat baat ay bar yajquic tayar bar chacayta acu
eyta yajwi.” 5 Cajc Judea uwa bahnaquin Juan
quin béhjecro. Pueblo Jerusalén uwa bahnaquin
Juan quin béhjecro. Erar behquir wajacro: “Isat ay
bar yajacro,” wajacro. Eyta wacayat Juanat eyin
rih sar siwjacro. Rih eya ajca Jordanro.

6 Juanat camello anara cuir owjacro. Camello
caballoan wanro. Oy eyta ey owir ruwa uma
chistar cuitima ur acat questajacro. Erar ita rabar
sUritan wan bin cohjocro. Bowar anub sihc yajacro.
7Erar eytaitarabar eyat bahnaquin quin wajacro:

—As yahncut ser istiy wicataro. Ser eya urdn as
cuitro. Ey ayan as cuit etar ajat ey butajatro. Bahur
ey ques barcat chistar ajat ricuajatro. 8 Ajat ba rih
sar siwro. Eyta cuar éyatra ba ur icar Sir Ajcan
Camuran Eya chacayqueyra, wajacro.

Elbautismo de Jestis
(Mt 3.13-17; Lc 3.21-22)

9 Birdy bar cuanyat Jesus pueblo Nazaret cajc
Galilea bin rajacro. Raquir rih Jordan wijacro.
Wicayat Juanat Jesus rih sar siwjacro. 10 Juanat
siwyat Jesus sicor rih sar bin yehnjacro. Yehna
racayat cuacur aba itchacro. Ititan querat waar
eyta waajacro. Sir Ajcan Camur Eyan im arcutar
wiquic itchacro. Sir Ajcan Camur Eya im arcutar

atcurir wicaro. 11 Etar cuacur abd sar bin Sirat
wajacro: “Bahan as waquijro. Bahan sehnacro.

Asan bah jor tan wanro,” wajacro.

Tentacion de Jesus
(Mt4.1-11; Lc4.1-13)

12 Etat Sir Ajcan Camur Eyat Jesus uw bdar cuitar
dyjacro. 13 Sir Ajcan Camur Eyat ayat Jesus uw bar
cutar bijacro. Cur erar riya cuarenta cuanjacro.
Erar ityat Satanasat Jesusan ay bdar yajcayta acu
cayar yajquin yehnjacro. Banab cat, cohtoc cat
ésatro. Eyta cuar Sir cuacur cacmindt Jesus obir
yajacro.

Jesus comienza su trabajo en Galilea
(Mt 4.12-17; Lc4.14-15)
14Uwat Juan cércelicar tunjacro. Juan cdrcel icar
tuni yiror Jesus cajc ajca Galilea bijacro. Galilea
cuitar Jesusat Sir chihtd ay bi bahnaquin quin
ehcujacro. 15 Uchta wajacro: “Sira cara yehnic

bar cab cucaro. Baat ay bar ya]quey etwi. Uchta
sihwawi: ‘Chihta ay bi uniro,” sihwawi,” wajacro.

Jesus llama a cuatro pescadores
(Mt4.18-22; L¢ 5.1-11)

16 Jesus riwa ajca Galilea cajc awat bijacro. Be
rabar Simon tand jor itchacro. Simodn tana ajca
Andréscuano. Simon cat, Andrés cat rih ruwa
caquincuano. Riw cuitar ruwa caquin ac atarraya
técaro. 17 Istir eyin quin wajacro:

—As owar sinay bewi, -wajacro-. Rih ruwa
caquir eyta uw cat éytaan wan cacataro. As chiwa
chaquin uw cacataro. Ajat eyta yajquin ba siwinro,
wajacro, Jesusat.

18 Etar Simon cat, Andrés cat rih ruwa caquic
atarraya cham bahjacro. Cham bahr car, Jesus jor
béjecro.

19 Acsar bir birdy bar cut, Santiago tana jor
itchacro. Santiago tana ajca Juancuano. Santidgoin
Juanin tet ajcan Zebedéocuano. Eyinat cand cuitar
ruwa caquic atarraya Ororo. 20 Jesusat eyin istir
im owdr beyin chijacro. Chicayat €yinat imar tet
cham bdahjacro. Cacmin owdr cham bahr Jesus
owar béjecro.

Un hombre que tenia un espiritu malo
(Lc4.31-37)

21 Riy istiy sinquin cat, Jesus cat Capernaum
pueblo cuitara béhjecro. Erara ityat tan jaquin
ricar cuanjacro. Tan jaquin ricar cuanyat, Jesus
secuac usar raujacro. Rauwir uw siway yehnjacro.
22Jesusat siwyat uwa ub yehwjacro. Eyinat ititan,
Jesusat siwic eyta judio bachan chihtan siwquinat
éytara siwtiro. Jesusat ajquir ay siwjacro. Sir ura

cut siwjacro. 23 Etat icar sera istiy secuac usi wi-
jacro. Ser eya cuica chero. Wiquir cuicat wajacro:

24 —Jesusu, ¢bahat is ac icur yajcdy racya? -
wajacro-. Nazarétinu, ¢bahatdn is sutin ac racya?
Ajatan baha itro. Baha ura ay biro. Sir jor binro.
Ajat itro, cohwjacro, cuicat Jesus quin.

25 Etat Jesusat cuica quin wajacro:

—Ajc chin jawa, -wajacro-. Sera urd sar bin waa
biwi, wajacro.

26 Jesusat eyta wacayat, cuicatan ser ey ehn-
chacro. Ehnyat ay bar cohwjacro. Cohwir, cuica
sera ura sar bin waa bijacro. 27 Etat bahnaquin ojc
sijacro. Bahnaquinat rahra rahra tayojocro:

—¢Uniqui? Jesus urdn cuitro. Jesusat ima ura
cuitar cuicd bar uc ayjacro. Jesusat cuica quin
“waa biwa,” wacayat, cuicd waa bicaro. ¢Ey ura
bitaraca?

28 Eyta rehquit cajc Galilea cutar acsar, acsar
uwat Jesusat yajaquey ojcor tewjacro.

Jesus sana a la suegra de Simon Pedro
(Mt 8.14-15; Lc 4.38-39)

29 Etat Jesusin secuac usi waa béjecro. Waar
car Simonin, Andresin usi cun béjecro. Jacob cat,
Juan cat, Simon cat, Andreés cat Jesus owar bejecro.
30-31 Erar cucayat uwat Jesus quin wajacro:

—Simoén awiya awa yatro. Tiuitro. Quicran
abayro, wajacro.

Etat Jesus SimoOn awiya quin raujacro. Rauwir
Simon awiya atcar cajacro. Atcar sicar caquir ey
cui yehwjacro. Jesusat eyta yajcayat, ey ura cut
Simoén awiya quiquir yaric et bahjacro. Quiquir

bar cuic bijacro. Bar tan jajacro. Tan chaquir, ira
anir, Jesusin quin wijacro.

Jesus sana a muchos enfermos
(Mt8.16-17; Lc4.40-41)

32 Tino rahsa rauyat, uwa yarquin bahnaquin
cat, uwa cuicad ji bi cat Jesus quin rojocro. Cahu-
jinat rojocro. 33 Capernaum uwan bahndquinan
Simén querat acor sécuajacro. 34 Etaran Jesusat
uwa restan ajquir bin, restan ajquir bin yarquin
tan jajacro. Cuicd cat uw urd sar bin Ujacro. Cuicat
Jesusan rehrtar itchacro. Eyta itchdc etar Jesusat
eyin quin tew aytiro.

Jesus predica en Galilea
(Lc4.42-44)

35 Cuanmi cut anto rahsa waati Jesus yehnjacro.
Yehnar uw bar cuitar istir bijacro. Erar Sir ojcor
conjacro. 36 Eyta cuar Simonin Jesus wahitay
béjecro. 37 Istir wajacro:

—TJesusu, bahndquinatan baha wahitro. Bar jaw,
sicor as usi, wajacro.

38 Waquit Jesusat wajacro:

—Sicor béjetro. Isan acsar béyataro, pueblo istiy,
pueblo istiy cuwayta. Pueblo ey uw quino cat as
chihtd ehcwataro. Cajca cuitar as chihta ehcun ac
wijacro, wajacro.

39 Etar Galilea cajca bahnéac cuitar ehcwot bi-
jacro. Secuac usar pueblo istiy cuitar, pueblo istiy
cuitar chihta ehcujacro. Beyarabar cuican uw ura
sar bin uc ayjacro.

Jesus sana a un leproso
(Mt8.1-4; Lc 5.12-16)

40 Eyta bicayat ser istiy Jesus quin wijacro. Ser
eyaruhsucresta cdjaquey cuercurcuano. Sura ohnic
resta cdjaquey cuercurcuano. Wiquir Jesus cac
cahmar cuscar cuitar chihrjacro. Imat “Jesusan
ayro,” sehwac ehcun ac cuscar cuitar chihrjacro.
Chihrir Jesus quin conjacro:

—Bahatan as tan wan chac cuntara, eyta
chaquin acu ura chero, wajacro.

41 Jesusat eyta rahcuir, ey racar cue rehjecro.
Cuerehquir sura ohnic eya at cut butajacro. At cut
butar wajacro:

—Ajat eyta tan cha cun rehcaro. Tan wan ituwi.
Orac chawi, wajacro.

42 Jesusat eyta wacayat, ser ey bar tan jdjacro.
Icur bar sicar sura bar tunjacro. Orac rehje-
cro. 43 Etat Jesusat cuercur ey quin cahujin quino
ehcuti acu tewjacro. Uchta wajacro:

44 —As chihtd rahcwa, -wajacro-. Bahnaquin
quinoan icur ehcuti jawa, -wajacro-. Eyta cuar
sacerdote quin in biwi. Sacerdodteat baha sura
ohnic tunchdc ey istayta acu biwi. Etar cat Sir
quin wicata ey wiwi. Moisesat icir wicata cuihsu
bahjactara Sir quin ey wiwi, -wajacro-. Eyta
yajcayat uwat baha bahnac bar orac chajac ey
istdyqueyra, wajacro.

45 Jesusat eyta wajdc cuar ser eya acsar bijacro.
Be rabar istiy quin, istiy quin Jesusat yajac ey
ehcujacro. Eyat cuit tewjac etar, Jesusra pueblo
cutar uw bahnaquin ub acat ohbac bitach béyajar
rehjecro. Etar dcubar itchacro. Acubar ityat uwa
pueblo istiy cut bin, pueblo istiy cut bin Jesus quin
béjecro.

2

Jesus sana a un paralitico
(Mt 9.1-8; Lc 5.17-26)
1 Birdy bar cuanyat, Jesus pueblo Capernaum
sicor rajacro. Wicayat uwat rahra rahra wajacro:

—]Jesus usi wijacro.

2 Uwat eyta rahcuir rican to bin Jesus quemir
Sécuajacro. Sécuayat ubach cuinjacro. Querat acor
uru tasro. Jesusat uw sécuajaquin quin Sir chihta
ehcujacro. 3 Ehcwayat serin cuisa bacdy binat
cuercurey Jesus quin rojocro. Cuercurey quejtirat
yarquinro. Etar bitach béjetro. Bejer reht serin
cuisa bacdy binat Jesus quin yehw rojocro. 4 Eyta
cuar ey sérinat Jesus quino bitach cuwajatro. Rican
to etar bitadch cuwajatro. Cuwajar reht ubach ar-
cutar waajacro. Waar cat Jesus arcutar ucar cui-
jacro. Cuir cuercur caros cutar samaca 0s0 ayjacro.
5 Ser éyinat cat, cuercurat cat sthwajacro: “Jesusat
cuercur tan chacayqueyra,” sihwajacro. Sérinat eyta
sihwacan Jesusat itchacro. Istir cuercur quin wa-
jacro:

—Sahu, bahat ur ay bar yajaqueyra tayar bar
chéjacro, wajacro.

6 Jesusat “Ur ay bdar yajdqueyra tayar bdr
chdjacro,” wacayat, bachan chihtan siwquinat
rahjacro.  Eyin cat ésatro.  Eyinat rahcuir
sihwajacro: 7 “Jesusat Sir ub cahmor téwajar
bin tewro,” sihwajacro. “ ‘Ay bar yajquic tayar bar
chdjacro,” Sir imata wacataro,” sihwajacro. “ ‘Ur
ay bar yajaquéyra tayar bar chajacro,” cahujinatra
bitdch wacajatro,” sihwajacro. 8 Bachan chihtdan

siwquinat eyta sihwaquey Jesusat itchacro. Etar
wajacro:

—¢Bitara reht eyta sihwaqui? -wajacro-. 9 Sir ub
cahmor tayar bar chaquin acu chauwan abayro.
Eyta cuara cuercur tan wan chaquin acu cat
chauwan abayro, -wajacro-. 10 Ajat ba quin
ehcunro. Sirat asan Uw Siuquib quin uw tayar bar
chaquin ajc waajac ehcunro. Im ura cut uw tayar
bar chaquin acu ajc waajacro. Ajat uchta yajquir
cutar ba quin eyta ehcunro, wajacro, Jesusat.

11 Bachan chihtan siwquin quin eyta waquir,
cuercur quin wajacro:

—Ajat bah quin wacaro. Tan chawi. Cui
yehnwi. Behma caros yehwi. Usi biwi, wajacro.

12 Jesusat eyta wacayat, cuercur cui yehnjacro.
Bar tan jajacro. Uw bahnaquin ub acat cui yehnar
caros yehwir inchajin bijacro. Cuercur yehnar
biquic istir, uw bahnaquin ub yehwjacro. Etat wa-
jacro: “Siru, bah ur ayro,” wajacro. “Isat cuercur
tan chaquic anto istiti binro. Ahra anto istiti bin
bar itchacro,” wajacro.

Jestus llama a Levi
(Mt 9.9-13; L¢c 5.27-32)

13 Etat Jesus riw Galilea cajc awat sicor bijacro.
Erar cucayat uw rican to bin ey quemir sécuajacro.
Sécuayat Jesusat eyin siwjacro. 14 Acsar riw cajc
awat be rabar Levi itchacro. Levi eya Alfeo
waquijrd. Gobierno tayar chiquibro. Levigobierno
ubach watar itro. Jesusat Levi istir, ey quin wa-
jacro:

—As jor biwi, as chiwa chaquin acu.

“Biwi,” wacayat, Levi yehnar Jesus owar bijacro.

15 Etar Jesusin Levi usi yayin sécuajacro. Gob-
ierno tayar chiquin cat, ura ay bar bin cat, Jesusin
Oowar mesa acor sécuajacro. Rican to bin Jesus
owdr rojocro. 16 Sir bachan chihtdn siwquinat
cat, fariséoinat cat Jesus itchacro. Gobierno tayar
chiquin cat, ura ay bar bin cat Jesus owdr ira yayay
raUjacan, €yinat itchacro. Eyta istir, éyinat Jesusat
siwquin quin wajacro:

—¢Gobierno tayar chiquin owdr, urd ay bar bin
owar Jesusatra bitara reht ira yaqui? wajacro.

17Eyta wacayat Jesusat rahcuir wajacro:

—Uch sihwawi. Uwa orac binra médico quin
bitani béyajatro. Cuat yarquinrun médicoat sacuin
acu bécaro. Ajat orac bin cuitar wacayi ratiro. Cuat
biyinatan imarat Sir tayar yajac sihwayatan, eyin
ajmar chiwa chaquinro, wajacro.

Le preguntan a Jesus sobre el ayuno
(Mt 9.14-17; Lc 5.33-39)

18 Riy istiy fariséoin cat, Juanat siwquin cat,
bacha cuitar ira yati itchacro. Etar uwat Jesus
quin cur, wajacro:

—Juanat siwquinat cat, fariséoinat siwquinat cat
bacha cuitar ira yatiro. Eyta cuar bahat siwquinan
éytara yajti itro. ¢Bitara etar chihtd ajquir itqui?
wajacro.

19 Etat Jesusat eyin quin wajacro:

—Sératan wiya yehwin cudcayat, iwoquin cat,
cayin cat sécuaro. Iran cuit yayin acu Sécuaro.
Ira ey yaya rabar ahni rehcaro. Ey cdyinatan,
iwoquinatan dhajira wiya yehwquib owar rehquit,
bach ydjcajatro. Eytaan wan as usar chdcayat, as
chiwa as jor yayataro. 20 Itchareht wiya yehwquib

eya ahdr siwataro. Siuyatan ey cayin, ey iwoquin
bach yajcayqueyra. Ira yati rehcayqueyra. Ey racar
cue rehcdyqueyra, -wajacro-. Wiya yehwquib ahar
siwir eyta as cat eyta ahar questar béyayqueyra.
Eyta bécayat as chiwat ira yati bach yajcataro, wa-
jacro.

Eyta ehcur cuitar Jesusan ima chiwa owar re-
hcdayatra bachuti wajacro.

21 Eyta waquir, uchta wajacro:

—~Oya cumar sejéc cuitar istiy cumar bin bahu
chaquir quejcataro. Cuatan oya sejequi ojcor
ibsoy bin quéjtiro. Eyta quéjcyera ibsoy quej-
cyey suhrayqueyra. Suhryatan oya sejequey acsar
rachdyqueyra, wajacro.

22 ’Eyta cat uwat cabra uma sutir questaro.
Questar sima ey sar chacaro. Eyta cuar uma cumar
bi sar sima tenti bi chatiro. Tenti bi chacyera, sima
semar ten racdyatan, uma rachdayqueyra. Rachyat,
sima cat, uma catruhwayqueyra. Sima tenti biuma
cumar bi sar chati cuar, ibsoy bi sar chdcaro. Eyta
cat chihtd awan bi ajquitro. Cahmor ey ajquitro.
Eyta bira bucay bin cacajatro, wajacro.

Los discipulos arrancan espigas en el dia de des-
canso
(Mt 12.1-8; Lc 6.1-5)

23 Riy istiy canar yajti ricar cuanyat ritut ques
tiw béjecro. Beya rabar Jesus chiwat ritut quehu-
jacro. 24 Fariséoinat eyta istir, Jesus quin wajacro:

—¢Bah chiwatbitarareht eyta quehuqui? ¢Bitara
reht tan jaquin ricar canar yajqui? ¢Bitara reht
bach auqui? wajacro.

25 Etat Jesusat wajacro:

—Behmarat cat Sir carit itro. Sir carit cuitar
Davidat yajac ojcor wacaro. David cat, ima chiwa

cat yayi rehjecro. Eyta cuar ira batro. 26 Eyta
rehquit Sir usar raujacro. Etat owdr sera ajc Abi-
atar sacerdote cararo. Rauwir pan Sir ac chdjaquey
cohjocro. Pan eya sacerdOtein imar istir binat
cOhtaro. Cahujinat eyra cohjor binro. Sir chihta
cut eyta “cohti jawi,” wacaro. Davidat cohcayat
im chiwa quino cat wijacro, -wajacro-. 27 Sirat ca-
nar yajti ricar uw tan jaquin acu waquir chdjacro.
Bach cuit cuaquin acu waquir chétiro. 28 Etar
canar yajti ricar cuitar icur yajcatatar waquin acu
Sirat as yehn ayjacro. Asan Uw Siuquib eyta waquin
acu yehn ayjacro, wajacro, Jesusat fariséoin quin.

3

Elhombre de la mano seca
(Mt 12.9-14; Lc6.6-11)

1 Etat Jesus bucoy secuac usar raujacro. Rauwir
ititan, atcar cuercur ésatro. 2 Candr yajti ricatro.
Etar uwat Jesus urojocro.  Canar yajti ricar
yarqueyan tan jcatatara ey Urojocro. Ey ques icar
Jestus cahmi icar tewin sehwar urojocro. 3 Etat
Jesusat atcar cuercur quin wajacro:

—Usar uw ub acat uw ubotar yehnwi, wajacro.

4 Atcar cuercur uw ubotar yehnyat, Jesusat uw
quin wajacro:

—¢Baat ititan, Sir chihta cuitar bitara waca? Ca-
nar yajti ricar cuitar ay yajcatatara, ay bar ya-
jcatatara, baat wawi. Uw tan chdcatatara, uw tan
chécajartara, baat wawi.

Jesusat eyta wacayat, eyin ajc sdcajacro. Icuri
watiro. > Jesusat uw wahitchacro. Ititan, éyinat

cuercur tamo sihwar cue réhtiro. Imat icur ojcor
tewictar sihwatiro. Jesusat eyta istiran, cue rehje-
cro. Etar eyin acu bar turjacro. Etar cuercurin quin
wajacro:

—Bah atcar cuercur ey yehw tewi, wajacro.

Eyta wacayat, cuercurat im datcara yehwir
tewjacro. Eyta tewyat atcar orac waajacro. ¢ Eyta
yajcayat fariséoin watar waajacro. Watar waar
fariséoinat Herddesin owar rahra rahra Jesus rioy
yinjacro. Jesus yauwin riojocro.

Mucha gente a la orilla del lago

7 Eyta rioyat, Jesus riw cajc awat béjecro. Imat
siwquin owar béjecro. Galilea bin uw rican to bi-
nan ey owdr béjecro. Judea bin uw cat, & Jerusalén
bin uw cat, cajc Idumea bin uw cat, rih Jordan
rahray bin uw cat, cajc ajca Tiro bin uw cat, cajc
Sidon bin uw cat Jesus quin rojocro. Jesusat ya-
jaquey rahjacro. Etar ey quin rojocro. 910 Beya
rabar yarquinan cuercurinan rican to bin tan jacot
bijacro. Etar uw ydrquinan bahnaquin Jesus butdan
ac uca béjecro. Eyta rehquit Jesusat ima chiwa
quin wajacro:

—Uw ricd to binat as ucati acu canoa rowi. As
ey cutar chihrin acu.

11 Erara cat cuicd ji bin istiy cat, istiy cat Jesus
istir ey cac cahmor ic icar téjecro. Ic icar ter
wajacro:

—Bahan Sir waquijrd, wajacro.

12 Etat Jesusat eyin tecuan acu bucoy bucoy
wajacro:

—Asrehrtara cahujin quin ehcuti jawi, wajacro.

Jestis escoge a los doce apOstoles
(Mt 10.1-4; Lc 6.12-16)

13Jesus acsar cubaricar bijacro. Erar serin biyin
im chiwa yina racaratara eyin chijacro. Chicayat
ser eyin Jesus quin béjecro. 14 Cucayat, Jesusat
cuisa doce bin cajacro. Im owar beyin ac cdjacro.
Cahujin quin ima chihtd ehcu ayin acu céjacro.
15 Eyinat uw ur icar bin cuica uc si ayin acu ura
wijacro. Ura wiquir eyta ya]quln wajacro. Yarqum
ey cat, cuercurin cat tan jaquin acu ura camur
wijacro. 16 Chiwa cdjaquin Uchinan éyinro. Récaji bi
Simon cdjacro. Jesusat Simon eya istiy ajca Pedro
awujacro. 17 Santiago Zebedeo waquij cat, ey tana
Juan cat cdjacro. Ey rabin ajca istly Boanerges
chéjacro. Ey ajca wacaro: “Aba cuiran wanro,”
waquic ojcor wacaro. 18 Etar Andrés cat, Felipe
cat, Bartolomé cat, Mateo cat, Tomds cat cdjacro.
Santiago Alfeo wacja cat, Tadeo cat, Simodn cat
cdjacro. Simon eya cananistainro. 19 Judas Iscari-
ote cat cajacro. Judas Iscariote eya itchareht Jesus
quehsi waajacro.

Acusan a Jesus de tener el poder del demonio
(Mt 12.22-32; Lc 11.14-23; 12.10)

Etat Jesus sicor usi bijacro. 20 Cur itit, rican to
bin bucoy sécuajacro. Jesusin ira yayin yajquit cat,
rican abayro. Bitach ydyajatro. 21 Etar uwat “Jesu-
san turaritro,” wajacro. Uwat waquic Jesus cayinat
rahjacro. Etar Jesus ahar beyin sihwar rojocro.
22 Sir chiht4 siwquin Jerusalén bin wijacro. Etar
cat Sir chihtd siwquin éyinat wajacro:

—~Cuicad ajca Beelzebuat Jesus isO0 bicaro.
Beelzebu ajc istiy cut Satands awuro. Cuica cara
Beelzebu ura cut Jesusat cuica uc si ayro, wajacro.

23 Etar eyin ima quin chijacro. Wicayat chihta
siwin acu eyin quin icur bi ojcor tewjacro. Uchta
wajacro:

—Satanasat uw uricar bin ima Satands uc tétiro.
24 Gobierno istan bin bucdy wahwhr, rahr rahr tec
quejcayat, ey gobierno bar bahndtaro. 25 Eyta cat
puéblotara, cayintara imar owar bin rahra rahra tec
quejcayat, bar sdcataro. 26 Eyta cat Satands ima ura
cut uw ur icar bin ima uc técayat cara yéhnajatro.
Ima bar bahnataro.

27 Etar cat bucoy wajacro:

—Uwat cara usi bin ohnor bahndac bes yajquin
sihwayat, récaji cara ey questataro. Ey questdtira
bitach bes yajcajatro. Cuat questar cuitar, bahnac
ohbac bes yajcataro. 28 Etarwan ajat ba quin
wacaro. Uwat bitara utara Sir tayar yajcayat, Sir
ojcor conyat, Sirat tayar eyta bin sicor tayar bar
chdcataro. Bitara utara ahsin tewyat, Sir ojcor
conyat, Sirat sicor tewti bin eyta bar chdcataro.
29 Cuatdn Sir Ajcan Camur Ey ojcor ahsin tewyat,
Sirat tayar batra chatiro. Uwat Sir tayar ey bitach
tun bahna bareyra, wajacro, Jesusat, siwquin quin.

30 Cahujinat “cuicat Jesus is6 biquic” wajdc re-
hquit, Jesusat eyta wajacro.

Lamadrey los hermanos de Jestis
(Mt 12.46-50; L¢ 8.19-21)
31Jesusat uw quin tewyat icar im ab cat, rabin
cat watar béjecro. Watar chihrir Jesus jor tewin

acu chijacro. 32 Eyta chicayat uw rican to bin Jesus
quemir itchacro. Uw éyinat Jesus quin wajacro:

—Bah abin, rabin watar itro. Bah chicaro.

33 Eyta wacayat Jesusat uw quin wajacro:

—¢As abindn, rabinan rehrinan éyinca? wajacro.

34 Eyta waquir uw ima quemir sécuajaquin
wahitchacro. Eyin ita rabar wajacro:

—Uyinan as abindn, rabinan, chitindn wanro.
35 Biyinatan as Tet cuacur bin chihtd rdhcyatan,
éyinan as abinan, rdbinan, chitinan wanro, wajacro.

4

Elejemplo del sembrador
(Mt 13.1-9; L¢c 8.4-8)

1 Etat Jesus bucoy riw cajc cut bijacro. Cur uw
siway yehnjacro. Eyta siwyat uwa rican to bin ey
quemlr Sécuajacro. Eyta sécuayat Jesus cand icar
raujacro. Rauwir chihrjacro. Cand ey riw cut
chajacro. Eyta cuar uwa bahnaquin riw cajc awat
itchacro. 2 Eyta cudcayat Jesus riw cut cand cuitar
cuaquir uw siwjacro. Jesusat chiht istiy, chiht istiy
siwin acu icur bi ojcor tewjacro. Siwin acu Jesusat
eyin quin uchta wajacro:

3 —Uch rahcwi, -wajacro-. Ser istiy cucu cuiay
bijacro. 4 Cucu ey at cut cuic cuic cuijacro. Eyta
cuicayat, cucu cahuji ibit awat tijcajacro. Eyta
tijcayat ruwasirat ey ydjacro. > Eyta cuijacan,
cucua cahuji wisu arcut tijcajacro. Tijcayat in
bar yehnjacro. Ica ata bar etar in yehnjacro.
6 Yehnyat cat, cunyat cat, rahs waacayat ribirat
sarac tiwjacro. Sihya uson bar rehquit tinjacro.
7Eyta cuic cuic cuicayat, cucu cahuji cachatacicar

tijcajacro. 8 Eyta tijcayat cachd tthwan abay yehn-
jacro. Cacha tihwa abay yehnyat, cucu cuijac eyra
ub chatiro. Cachat sehwjac etar ub chatiro. Eyta
cuic cuic cuicayat, cucu cahuji ican tic cuitar tij-
cajacro. Etar eyra ay yehnjacro. Ehchi yehnjacro.
Etar uban ehchi chéjacro. Cucu istiy eyran uban
treinta chdjacro. Cucu istiy eyran uban sesenta
chdjacro. Cucu istiy eyran uban cien cuit chajacro.
9 Etar eyta waquir, acsar Jesusat wajacro:
—~Cucaja ji binatra ey rahcwa, wajacro.

Elporqué de los ejemplos
(Mt 13.10-17; Lc 8.9-10)

10 Etar uwat Jesus istir bahjacro. Istir ityat
cahujinat cat, ima chiwa doce binat cat Jesus quin
beyar tayojocro. Cucu ojcor tewjac chihta ojcor
tayojocro:

—TJesusu, bahat uw siwin ac icur bi ojcor bucoy
bucoy tewro. ¢Eyta tewir cuitar siwtieyra, bitaraca?
wajacro.

1 Tayoyat wajacro:

—Behmarat Sir cara rehquey chihtd orac

rahcuataro. Cahmor istiti bi rahcudtaro. Cuatan
cahujinat as chihta cati binatra ayra rahcti acu

tewro. Eyinat rahcti acu ajat chihta siwin acu icur
bi ojcor tewro. 12 Cahujinat ub cuitar istata cuar,
ay istiti rehcayta acu eyta siwro. Eyinat cucach
cuit rahcuata cuar, ur icar rahcti acu eyta siwro.
Eyta siwtiir waquit, eyta istiran, eyta rahcuiran,
eyta cdquiran, ura tehmdyqueyra. Eyta tehmoyat,
Sirat eyin tayar bar chacayqueyra, wajacro.

Jestus explica el ejemplo del sembrador
(Mt 13.18-23; Lc8.11-15)

13 Acsar Jesusat eyin quin tdyojocro:

—¢Ajat cucu rijaquey ojcor tewyat, bi chihta
SIWin acu tewictara rahctica? -tayojocro-. Ey chi-
hta rahctitara chihta istiy, chihta istiy siwin acu
icur bi ojcor tewyat, baat ey cat bitach rahcuajatro
-wajacro-. Ajat uch ojcor siwjacro, -wajacro-.
14 Cucu cuic cuic cuiqueya wacayat, Sir chihtd
ehcuquib ojcor wacaro. 15 Cucu ibit awat tijca-
jaquey wacayat, ibit awat wacayat, uw cahujin
ojcor tewro. Uw éyinatan Sir chihta cucaja cuitar
rahcui cuar, ur icara catiro. Rahcyat Sisramatan
chihtd uw eyin quin cac aytiro. Bow ca técaro.
16 Eytaan wan cucu wisu arcutar tijcajaquey wa-
cayat, wisu ey wacayat uw cahujinan ojcor tewro.
Uw éyinat Sir chihtd rahcro. Rahcuir ahni cécaro.
Eyta cuar ayra cdtiro. 17 Ay cati rehquit, itchareht
waca técaro. Sir chihtd ques uwat ruhwayatan,
uwat técuayat, éyinat chihta waca técaro. 18 Cucu
cacha tac icar tijcajaquey wacayat, cacha tac icar
wacayat, uw cahujin ojcor tewro. 19 Uw éyinat chi-
hta rahcui cuar, iran oyan rayan cuit racatro. Icur
biyan racaran cuitro. Ey racar rehquit Sir chihta
tamo sihwati eti técaro. Ura ay ititiro. 20 Cucu ica
tic bi cuitar tijcar uba cuit chaquey ojcor wacayat,
ica tic bi wacayat, uw cahujin ojcor tewro. Uw
éyinat chihta rahcro. Rahcuir, cdcaro. Ur istan
waacaro. Urdn ay chdcaro. Etar cahujin éyinra
urd ayan cuitro. Cahujin éyinra uran etach cutiro.
Cahujin eyin cat urd ayan owaraqui batro, wajacro,
Jesusat chiwa quin.

Elejemplo de la lampara
(Lc8.16-18)

21 Acsar Jesusat wajacro:
—Uwat vela anir roquir car, cajon satra

ruhctiro. Camic socua cahmatra ruhctiro. Cuatan
cuacur jacaro, bahndc cuanin acu. 22 Eyta cat

icur bi ruhcuictara itchareht uwat eyan bahnac
istdyqueyra. Icuran biyan uw quin ehcutieyra
semar uw bahnaquin quin ehcwayqueyra, -
wajacro-. 23 Biyinan cucdj chitara uch chihtd
rahcwi, wajacro.

24 Eyta waquir uchta wajacro:

—Baat chihta rahcui eyan yaji quen cawi, -
wajacro-. Biyinatan ay rahcyatan, Sirat eyin quin
cuit siwayqueyra, ay rahjac rehquit. 25 Etar chi-
htan cuit sinayqueyra. Cuatdn biyatan ay rahcti
Cudcayatan, chihtd conu rahjac ey sicor bar eti
téyqueyra. Bar tan chindyqueyra, wajacro.

Elejemplo de la semilla que crece

26 Jesusat acsar wajacro:

—Sira cara rehquey uchtaan wanro, -wajacro-.
Uw istiyat cucudn ica cuit cuijacro. 27 Cuiir icar
cam chéycatra camro. Ricatra yehndr bicaro. Eyta
camyat, eyta bicayat icar awatra cucu cuijaqueyra
uw imat istiti yinro. Yinin acu cucu bitara yajctara
uwat istajatro. Eyta cuar yinro. 28 Cucu ica cuitar
chacayat, ima yinro. Cahmoran cahy ey ricuaro.
Cahy ricudr cuni utar ar chdcaro. Ar chaquir ub
chdcaro. Ub chaquir tam rehcaro. 29 Tam rehcayat
uwat ir ey ehswday bicaro. Bar cab cujac etar
ehsuro, wajacro.

Elejemplo de la semilla de mostaza
(Mt 13.31-32; Lc 13.18-19)
30 Etar Jesusat uchta wajacro:

—Sira cara rehquey icuran wantara, ey siwin
acu ajat icur bi ojcor ehcunro, -wajacro-. 31 Sira
cara rehquey mostaza cucuan wanro. 32 Cucu
eyan cOnuan bahnac cuit bin ic icar rijacro. Cucu
eyan conuan bahndc cuit bin riqui cuaquir yehnar
cat cuit cunro. Ey cunyat cuicar cumac bi chacaro.
Ectari ruwat ey cuicar taha cuit chicha tuwro.
Eyta cat Sira cara rehquey ey cucudn wanro.
Mostaza cucudn conu cuar yehndr cuit cunir eyta
Sira cara rehquey cutar uw récaji ricd conu cuar
itchareht éytaan wan uwan cuit rehcayqueyra, wa-
jacro.

Eluso que Jesus hacia de los ejemplos
(Mt 13.34-35)
33Jesusat Sira cara rehquey ojcor uw quin chiht
istly, chiht istiy siwin acu icur bi ojcor bucoy
bucoy ehcujacro. Eyta ehcutira siwtiro. 34 Eyta
siwjac cuar ima chiwa quinora bi ojcor tewjactar
ay ehcujacro.

Jesus calma el vientoy las olas
(Mt8.23-27; L¢ 8.22-25)

35 Jesusat uw siwyat bar tinjacro. Tinyat ima
chiwa quin wajacro:

—Bar jaw riw rahray cuwayta, wajacro.

36 Eyta waquir Jesus chiwa uw ricdn to bin esar
cha bahjacro. Jesus owdar cano sar radjacro. Jesus
cano sar bin bucoy waati cuar eyin owar béhjecro.
Cano istiy cut cahujin cat béhjecro. 37 Béjacareht
séroan abay cac yehnjacro. Séroan abay cacayat,
riw sobasob raquian cané icar raujacro. Cano sar
rih bar cuinay raujacro. 38 Eyta cuar Jesusan cano
ubar sar camro. Cuisa cahmar ruw uma banco

chaquir cuitar camro. Riw sobasob raquian cand
icar rauyat, chiwat Jesus quehwujacro. Quehwur
wajacro:

—Inyehnwa, -wajacro-. Siwquibu. Cano riw tan
ocso bicaro. Is bar sacataro. ¢Is tamo séhwatiqui?
wajacro.

39 Jesus ajc wiquir yehnjacro. Yehnar ititan,
Séroan abay cacaro. Eyta cudcayat sero chihr
ayjacro. Riw quin wajacro:

—Soboti jawi. Catoti jawa, wajacro.

Etatan sero cati etchacro. Riwa sobocan soboti

etchacro. _ _ .
40 Etaran Jesusat chiwa quin wajacro:

—¢Bitara rehtan ay winica? -wajacro-. ¢Bitara
reht ajat Sir urd cuit bahnac yajcata anto baat
sihwatiqui? wajacro.

41 Sero cati etyat, riw soboti etyat chiwa eyin ub
yehwjacro. Rahra rahra wajacro:

—¢Ser ucha bitara bintara? Séroa cat, riw sobo-
can cat ey chihtd cuitar etchacro. ¢Bitara bintara?
wajacro.

S

El hombre endemoniado de Gerasa
(Mt 8.28-34; Lc 8.26-39)

1Jesus ima chiwa owar riw rahray cujacro. Cajc
ajca Gerasa cujacro. 2 Rahray cur cané sar bin
waajacro. Waacayat ser istiy Jesus quin rajacro.
Chein ruhcuic cuitar bin Jesus quin rajacro. 3 Ser
ey cuicat abdy ruhwuro. Ser ey chein ruhcuic
cuitar itro. Uwat ey yera chistar cut questan
yajquit cat, bitdch quéstajatro. Canardn abayro.
4Uwat cahmor bucoy bucoy atcar cat, quescar cat

yera chistar cut questajacro. Questajac cuar ser
eyat chistar quehujacro. Quescar cut chajaquey cat
quehujacro. Quehwir bahnac buca quihujacro.
Eyan biyati bitach iwojotro. 5 Ricar cat, cheycar cat
cubar cuitar bir cohwjacro. Chein ruhcuic cuitar
bir cohwjacro. Imat ac cut ima ojc rijacro. Jesus
wicayat ser eyat bira cut cuar itchacro. Istir Jesus
quin quinjacro. Cur car Jesus cac cahmar cuscar
cuitar chdjacro. 78 Etat Jesusat cuicd quin wajacro:

—Cuicu, ey ura sar bin car biwa, wajacro.

Jesusat eyta wajac rehquit, cuicat Jesus cuit co-
hwjacro. Uchta wac cohwjacro:

—TJesusu, bah cuacur Sir waquijro. ¢lcur sehwar
as quinraqui? Ajat Sir ub cahmor bah ojcor conro.
As ruhwuti jawi, wajacro.

9 Etat Jesusat ey quin tdyojocro:

—¢Baha ajca rehrcd?

—As ajca ricdcuano. Isa rican toro, -wajacro-.
101s cajc istiy ayti jawi, wac conjacro, Jesus quin.

11 Etat icar im ey cuhs cuitar tusin chiwan to
binat tthwdan ydcaro. 12 Eyta cudcayat ser ey ur icar
bin cuicat conjacro. Jesus quin conjacro:

—Isat bah ojcor conro. Isan tusin quin aywi.
Tusin urd icar rauwin ac ajc waawi, wajacro,
cuicat.

13 Etat Jesusat cuica quin wajacro:

—Béowi, wajacro.

Eyta wacayat, cuicd ser ur icar bin waa béjecro.
Beyar tusin sar raujacro. Rauyat tusin rica to bin
bahndc siyo ocso tijca suca béjecro. Tijca suca
beyar, bahndac riw icar sdcajacro. Tusin cuisa dos
mil bin bahnac sécajacro.

14 Tusin sdcayat, tusin obir ydjquinan ojc sijacro.
Ojc siquir quinjacro. Pueblo cuwin quinjacro.
Beya rabar uw quin bahndc ehcujacro. Cur
car pueblo cutar cat bahnéac ehcujacro. 15 Eyta
ehcwayat uwat eyta yajquey wahitay suca ro-
jocro. Jesus wahitay rojocro. Behquir ititan, sera
cuicd ujac bi itchacro. Récaji cuicd rican abay bin
cuar, ahra tan wan itro. Oya tas cat chdjacro. Tan
wan cat rehjecro. Eyta ityat ojc sijacro. 16 Etar Je-
susatyajaqueyitchaquinat cahujin quin ehcujacro.
Sera cuica ji bin ojcor, tusin ojcor bahnac ehcu-
jacro. 17 Ehcwayat, Jesus ojcor conay yinjacro.
Uchta wajacro:

—Usar ititi jawi. Cajc istiy sicor biwi, wajacro,
Jesus quin.

18 Etat Jesus cano sar rauyat, sera récaji cuicd ji
bin eyat Jesus quin conjacro:

—As bah owar ben acu ajc waawi, wajacro.

19 Eyta cuar Jesusat ajc waatiro. Uchta wajacro:

—Behma cayin quin biwi. Iwoquin quin biwi.
Ajat baha tan jajacro, wacay biwi. Sirat bah obir
yajac ojcor, Sirat bah tamo séhwajac ojcor cayin
quin ehcuwi, wajacro, Jesusat ey quin.

20 Etat récaji cuica ji bin eyat ehcwdy bijacro.
Pueblo ucasi cuitar uw quin uchta wajacro:

—TJesusat as ura sar bin cuica Ujacro. As tan wan
chdjacro, wajacro.

Eyta wacayat uwat Jesusan ayro, sihwajacro.

La hija de Jairo, y la mujer que toco la ropa de
Jesus
(Mt 9.18-26; Lc 8.40-56)

21 Jesusin cano cuitar riw rahray sicor béjecro.
Rahray waacayat uw rican to Jesus quemir
sécuajacro. Riw cajc awat sécuajacro. 22 Erar jacayat
Jairoat Jesus itchacro. Jairo eya secuac usi cararo.
Jairoat Jesus istir, ey quin wijacro. Wiquir Jesus
ojcor conin acu cuscara cuitar chdjacro. 23 Clscara
cuitar chaquir Jesus quin wajacro:

—As waquij yatro. Wiwarac sah bar yarataro.
Asi jor ey quin béowi. Bahat as waquij at cut
butawi, tan jaquin acu, yarti acu.

24 Etat Jesus Jairo jor béjecro. Jesus quemir uw
rican to béjecro. Beya rabar ucajacro. 25 Uw owadr
wiwa istiyro. Wiwa eya cuercutro. Ey rih cut
rauwir bara docero. Cab eyta acatan abir eyat
yarjacro. Tan chati yar yehwro. 26 Médico istiyat
cat, istiyat cat sacut cat chihrtiro. Sacun acu ray
bitatara bahnac ahujacro. Eyta cuar tan chatiro.
Yaran cuitro. 27-28 Wiwda eyat uwat tewic rah-
jacro. “Jesusat uw tan chacaro,” tewic rahjacro.
Etar uw tac icar Jesus icar wihar wijacro. Eyat
sehwajacro: “Ajat Jesus oya butayat, as bar tan
jacataro,” séhwajacro. Etar Jesus oya butajacro.
29 Jesus oya butayat, cab rehti ab bar chihrjacro.
Etat imat ititan “As bar tan jajacro,” séhwajacro.
30 Etat Jesusat cat bar itchacro. Ima ajcan camura
cut uw tan jajac itchacro. Etar cab rehti ey wihara
ac wari cuar wajacro:

—¢As oya biyat butayi? wajacro.
31Etat ima chiwat Jesus quin wajacro:

—Behmat ititan uw rican to binat ucaro. Etara
¢bitara reht “¢Biyat as butayi?” waca?

32 Etat Jesus uw wahitchacro, biyat ima oya bu-
tajdctara istin acu. 33 Wiwd imadt ititan, Jesus ajcan
uran cut bar tan jajac, itchacro. Etar Jesus cac
cahmar wijacro. Wiquir ayot tiu rabar Jesus cac
cahmar cuscar cut chihrjacro. Chihrir wajacro:

—Ajat bah oya butajacro, as tan jaquin acu.

34Etat Jesusat ey quin wajacro:

—Wiwu, bahat sehwat “Jesusat as bar tan
jacayqueyra,” séhwajacro. Eyta séhwajac etar ajat
bah bar tan jajacro, -wajacro-. Tan wan ituwi.
Ohbac biwi, wajacro.

35 Jesusat wiwa jor tewyat icar, uw béhjecro.
Cara usi bin uw wijacro. Jairo quin wiquir wa-
jacro:

—Bah waquij bar chinjacro, -wajacro-. Siwquib
acsar roti jawi, wajacro.

36 Uwat eyta wajac cuar, Jesusat ria catiro. Cati
cuar Jairo secuac usi cara quin wajacro:

37 —Ay wini rehti jawi. Ajat bah waquij bar tan
jacayqueyra, séhwawi, wajacro.

Jesus acsar be rabar uw rican ey questoc be
aytiro. Pedro cat, Santiago cat, Juan cat etan eyin
im owar ben acu ajc waajacro.

38Jairo usi cujacro. Cur ititan, uwan sihwanatro.
39 Cahujinra 6caro. Cahujin abdy cohwro. Etat usi
radjacro. Rauwir, uw quin wajacro:

—Oti jawi. Cohwti jawi, -wajacro-. Sah chinti
cuar camro, wajacro.

40 Jesusat eyta wacayat, uwan ey buror sis-
chacro. Eyta cuar Jesusat uw bahnaquin watar
ayjacro. Cahujinwatar ayjac cuar sah tet cat, ab cat,
im owar rojoqueyin cat sah chein cuitar raudjacro.

41 Rauwir sah chinjaquey atcar yehwjacro. Atcar
yehwir wajacro:

—Talita cumi, wajacro.

Ey ajca uchta waquic ojcor wacaro, “Sahu, ajat
wacaro, yehnwi.”

42 Jesusat eyta wacayat, cab rehti sah bar yehn-
jacro. Yehnar sahu sahu bijacro. Tetat cat, abat cat
eyta istir ojc sijacro. Jesusat sah estaji chacyeyan
bara ddcero. 43 Etar Jesusat wajacro:

—Cahujin quin ehcuti jawi, -wajacro-. Sah quin
ira wiwi, wajacro.

6

Jestus en Nazaret
(Mt 13.53-58; Lc4.16-30)

1 Jesus acsar bijacro. Bir car ima pueblo cut
cujacro. Ima chiwa cat Jesus owdar béhjecro. 2Ima
pueblo cut cur car, tan jaquin ricar cuanyat, se-
cuac usi siwin raujacro. Jesusat siway yehnyat,
rica to binat rahjacro. Rahcuir ub yehwjacro. Ub
yehwir rahra rahra wajacro:

—Sera eyat eyta siwquey ¢bi cut sinjactara? ¢Bi
ura cuitar ub bar bi sicor ub chi chaqui? ¢Cuicat
ruhwujaquey bi ura cuitar sicor tan chaqui? 3Uya
tabla 6roquibro. Uy aba Mariaro. Santiago cat, José
cat, Judas cat, Simon cat ey acu rabinro. Ey chitin
cat usar is owar itro.

Etar éyinat Jesus ria cdtiro. 4 Etat Jesusat eyin
quin wajacro:

—Uw bahndquinat Sir chihtd ehcuquib ojcor ay
wacaro. Cajc bahnac cutar itquinat eyta wacaro.
Eyta cuaquir ehcuquin imér cajc cut itquinatra étai

sihwatiro. Imar cayinatra, imdr usi itquinatra étai
sithwatiro. Etai watiro, wajacro.

5 Eyta cudcayat Jesusat Sir urd cutar erar rica
tdhnaqui tan chatiro. Yarquin birach bar bin tan
chdjacro. 6 Jesus ub yehwjacro, uwat ima tamo
sihwatirehquit, ima chihtd cati rehquit. Etar acsar
pueblo istiy cutar cat, pueblo istiy cutar cat uw
siwot béjecro.

Jesus manda a los discipulos a predicar
(Mt 10.5-15; Lc 9.1-6)

7 Etar Jesusat ima chiwa doce eyin ima quin
chijacro. Chiwa Jesus quin behquir Jesusat eyin
bucay awan wan cuar ayjacro. Aya rabar eyin quin
cuicad uquin ura wijacro. Camur wijacro. Uchta
wajacro:

8 —Ata béowi. Pan cat, iroc cat beti jawi. Ba ray
cat beti jawi, -wajacro-. Tec étana béowi. 9 Ques
barcat tas chaquir béowi. Camis bucayra chati
jawi, -wajacro-. 10 Pueblo cuitar uwat ubach
Wicayat, im esar ituwi. Acsar bequic ocso tas im
esar ituwi. 11 Eyta cuar bi pueblo cutar ba ajca
bar chdacyeyra, ba chihta rahctieyra, ey pueblo cu-
tar uchta yajwi. Ba acsar bécayat, ba quescar
ojcor cajc bur béquiquey, umit béquiquey quihu ter
bahwi. Uw éyinat ba Sir chihtad ehcuquin ruhwujac
ques Sirat imar cuecwata istayta acu eyta yajwi,
wajacro, Jesusat ima chiwa quin.

12 Jesusat ayat chiwa béjecro. Beya rabar uw
quin wajacro:

—Ura tehmowi. Urd ay chawi. Ay bar yajquic
etwi, wajacro.

13 Beya rabar uw urd sar bin cuicédn to uc
si dyjacro. Uw yarqueyin cuitar aceite chajacro.
Chaquir eyin tan jajacro.

La muerte de Juan el Bautista

(Mt 14.1-12; Lc 9.7-9)

14 Jesusat yajquic ojcor tewic rey cara ajca
Herddesat rahjacro. Jesus ojcor tewic uw
bahndquinat rahjacro.  Cahujinat Jesus ojcor
wajacro:

—Uya Juanro. Uw rih sar siwquibro. Juan
chinjac cuar, sicor yehnjacro. Eyta cudacayat ajc cu-
tar, camur cuitar istiy icdr bi ay yajcaro, wajacro.

15 Eyta cuar cahujinat wajacro:

—Uyan uchicri Elias Sir chihta ehcuquibro, wa-
jacro.

Istiyat wajacro:

—Sir chihtd ehcuquib cahmor bin eyro, wa-
jacro. 16 Eyta cuar Herddesat wajacro:

—Eyan Juanro. Ajat cuisa cuijaquey sicor yehn-
jacro.

1719 Récaji Juanat Herodes cahmi icar
tewjaquinro.  Herddesat ima rab Felipe wiya
siwir yehwjaquinro. Wiwa eya ajca Herodiasro.
Eyta siwir yehwjac ques Juanat tewjaquinro.
“Bahat yéhwajar bi yehwjac rehquit, Sir tayatro,”
wajaquinro. Eyta wajac rehquit Herodiasat Juan
quehsujacro. Ey yau cun rehjecro. Etar Herddesat
Juan caquin acu soldddoin ayjaquinro.  Carcel
icar tun dyjaquinro. 20 Herodiasat Juan yau ay
cun rehjecro. Eyta cuar, Herddesat yau aytiro.
Herodesat ititan Juanat ay yajcaro. Ur ayro.
Eyta istic rehquit Juan yauwin acu ay winiro.

Ey siujacro. Juanat tewic Herddesat rahcuir icur
séhwatatara istajar rehjecro. Eyta cuar Juanat
tewquey bucoy, bucoy ahni rahjacro. 21 Itchareht,
yajcajareht, Herodes yehnjdc ricar cuanyat fiesta
yajacro. Gobierno carin, soldado carina, Galilea
uwa cdrina, iran cuit yayin sécuajacro. 22 Etatan
Herodias wacja wiwara rauwir, eyin cac cahmar
quinjacro. Quinyat Herddesan ahni rehjecro. Uw
cat ahni rehjecro. Eyta ahni rehquir Herddesat
cahbara quin wajacro:

—Bah quinjac tehmar ¢ajat bah quin bi wicataca?
23 Ehchi quinjac rehquit, bah ictr récaratara as
quin wawi. Wacayat ajat bah quin ey wiquinro.
Ajat Sir ub cahmor wacaro. As quin bahat bi
chicayatan, ajat ey wiquinro. As cajc bitac istiy
chicayatan eyta tas wiquinro, wajacro.

24Etar cahbdar im ab quin bir wajacro:

—¢Ajat icur chidtaqui? wajacro.

Etat Herodiasat Juan yau cun rehquit wajacro:

—Juan uw rih sar siwquib cuisa cuiquir plato
cuitar roquin chiwi, wajacro.

25 Etat cahbdr sicor inchajin bir Herodes quin
wiquir wajacro:

—As ac Juan uw rih sar siwquib cuisa cuiquir
rowi, -wajacro-. Cuis ey cuiquir plato cuitar usar
rowi, wajacro.

26 Juan uw rih sar siwquib cuisa cuiquin wa-
cayat, Herodes cuean to rehjecro. Cue rehjéc
cuar, uw ub cahmor, Sir ub cahmor icur racaratara,
ey wiquin wajaquinro. Eyta chihtara witira bitach
yajcajatro. Imat wajaquin tehmé cun batro. Etar
eyta roquin wajacro. 27 Etat soldado cdrcel beyin

dyjacro. Juan cuisa cuiquir ucay dyjacro. 28 Etar
soldado ey carcel cut bijacro. Erar Juan cuisa
cuijacro. Cuiquir plato cuitar rojocro. Roquir
cahbar quin wijacro. Etar cahbarat acsar ab quin
wijacro. 29 Juan uw rih sar siwquib yauyat, ima
chiwat rahjacro. Rahcuir ey chein ucay béjecro.
Uquir beyar ruhjacro.

Jesus da de comer a cinco mil hombres
(Mt 14.13-21; Lc9.10-17;Jn 6.1-14)

30Jesusat chiwa dyjaquin sicor béhjecro. Behquir
imarat yajadqueyan, sivjaqueyan Jesus quin bahnac
ehcujacro. 31Jesus quemir uw rican to wic bicaro.
Eyta cudcayat, behquic istiti beyic istitiro. Uw rican
to rehquit Jesusin bitdch yayajatro. Etar Jesusat
eyin quin wajacro:

—Bar jaw, uw bar cuitara tan jacay.

32 Jesusat eyta waquir, cand sar raujacro, chiwa
owdr. Cand cut uw bar cut béjecro. 33 Jesusin
cand cut becayat, uwan to binat eyin itchacro.
Biyin bectar itchacro. Etar pueblo istiy cut bin,
pueblo istiy cut bin uwan choni Jesus questoc
béjecro. Quina cutar becayat eyin Jesusin cahmor
cujacro. 34Jesus riw cajc cut cur, cand sar bin riw
cajc cut waajacro. Waar itit, &caman uw rican to
Sécuajacro. Jesusat ititan, Obasan obir yajquib tayor
eyta uw cat éytaro. Obasan imar birar beyatatara
ehcun acu uw tayor eyta uw eyin cat eyta uw
tayoro, imar siwin acu. Eyta istir eyin tamo sehwar
cue rehjecro. Etar eyin chiht istiy, chiht istiy
siwjacro. 35 Itchareht ydjcajareht tin bicayat, ima
chiwat Jesus quin wajacro:

—Isan ubach bar cuitatro. Usatra uw ititiro.
Ahra bar tin bicaro. 36 Eyta bira uw sicor aywi.

Ubach cut beyin acu aywi. Pueblo cut beyin aywi.
Imar yayin acu ira wahy aywi, wajacro.

37Etat Jesusat chiwa quin wajacro:

—Behmarat eyin quin ira wiwi, wajacro.

Etat chiwat wajacro:

—Bahndquinat conu yayin acu doscientos
denario ahuyat cat tihrajatro, -wajacro-. ¢lsat
ey wahy beyatayica?

Etat owaran canardan sihydr abi ruoyat doscientos
denario tunjaquinro.

38 Etat Jesusat wajacro:

—¢Bayan pana bitaca? Wahitay béowi, wajacro.

Etat éyinat pan bitatara wahitay béjecro. Istir
Jesus quin wajacro:

—Is pan esi étacro. Rih ruwa cat bucatacro,
wajacro.

39 Etat Jesusat uw banar cuitar chihr ayjacro.
Cahujin ajquir, cahu]m ajquir chihr ayjacro.
40 Chihr ayat ajquir cuisa cien awan chihrjacro.
Cuisa cincuenta awan chihrjacro. 41 Etar Jesusat
pan esi bin cat, rih ruwa bucdy bi cat at cut
yehwjacro. Yehwir cuacur wahitchacro. Pan
yehwir, Sir quin “Bah ur ayro,” wajacro. Eyta
waquir pan cotchacro. Cotir chiwa at icar pan
wijacro. Uw owdr tahwun acu wijacro. Wicayat,
tahwujacro. 42 Etat cat rih ruwa bahnaquin owar
tahwujacro. Tahwur, bahndaquinat ydjacro. Uw
bahndquinat yarsa ydjacro. 43 Yaya tihryat, pan
cajcar cat, rih ruwa cajcar cat sicor sécuajacro.
Sécuajac ey chocha doce cuin tas ehnchacro. 44 Ira
yajaqueyinan sawujacan sérinan cinco milro.



San Marcos 6:45 XXXi San Marcos 6:52

Jestis camina sobre el agua
(Mt 14.22-27;Jn 6.16-21)

45 Jesusat pan tahwr cab rehti ima chiwa quin
wajacro:

—~Cano cuitara riw rahray as cahmor béowa.
Betsaida cun béowi, wajacro.

Chiwa beyiror Jesusat uw bahnaquin sicor imar
usi dyjacro. 46 Eyta waquir Sir ojcor conin acu
cubar cuitar bijacro. 47 Tinora Jesus riw cajc awat
im istitro. 48 Cané eyra riw Ubutro. Jesusat ititan,
cano beyin ac canardn tahnacro. Cano biquic
acam wihdr séroan bitdc bitiro. Etar in béyajatro.
Eyta cudcayat sisbur cohwyat, Jesus ima chiwa
ques caquin bijacro. Ica cuitar sahu sahu bir eyta,
Jesus rih arcutar eyta sahu sahu bijacro. Jesusan
acsar ben yajquin eyta yajacro. 4950 Eyta cuar
ima chiwat Jesus itchacro. Riw arcutar raquic
itchacro. Bahndquinat istir ojc sijacro. Abay roo-
jocro. Chein ajc sthwajacro. Etar ey ayot cohw-
jacro:

—iChein ajc racaro! cohwjacro.

Eyta cohwyat, Jesusat eyin quin wajacro:

—Rooti jawi. Ojc siti jawi. Asro, wajacro.

51 Etar chiwa owdr cand sar raujacro. Jesus
cano sar rauyat, séroan cab rehti chihrjacro. Sero
chihryat éyinan ub yehwjacro. 52 Eyinat fititan,
Jesusat pan esi bin sicar pan cohni chéjacro. Eyta
itic cuar Jesusat Sir urd cut bahnac bar yajcata
éyinat anto sihwatiro. Ay rahctiro.

Jesus sana a los enfermos en Genesaret
(Mt 14.34-36)

53 Acsar cano cuitar béjecro. Genesaret cajc cut
cujacro. >*Erar cur car cand questajacro. Cano sar
bin waajacro. Waacayat uwat ititan, eyan Jesusro.
55 Eyta istir ey cajc bahndc cuitar quinjacro. Jesus
wijac ehcway quinyat, erar itquin bahnaquinat
Jesus quin yarquin cat, cuercurin cat bahnaquin
rojocro. Caros cutar rojocro. Ey cutar Jesus birar
bijactar tewic rahcuir erar rojocro. 56 Bucoy bucoy
pueblo cutar bicayat cat, rasa cutar bicayat cat,
uw itic cutar bicayat cat uw yarquin ey ibt awat
chajacro. Chaquir Jesus quin conjacro:

—¢Bah oya butan ajc wadtaica? wajacro.

Etar biyinat butajactara, eyin bar tan jajacro.

7

Lo que hace impuro al hombre
(Mt 15.1-20)

1 Etar fariséoin secuar Jesus quino béhjecro.
Bachan chihtan siwquin cat pueblo Jerusalén bin
fariséoin owdr béhjecro, Jesus quin. 2 Ey quin
cur ititan, Jesds chiwan atum sucti ira ydcaro.
Fariséoinat resta sucuir eyta €yinat resta eyta sucti
ira yacaro. 3 Etat owaran fariséoin cat, judioin cat,
bahnaquin cat atum sucti yatiro. Cahmor werjayin
bach auti acu ira yayin cahmor atum sucro. 4Rasa
cut bin wiquir, anto suctieyra ira yatiro. Bach istiy
cat, istiy cat chero. Bronce toca cat, ruca cat, soya
cat sucro, bach auti acu. 5Eyta ityat fariséoinat cat,
bach siwquinat Jesus quin wajacro:

—Bah chiwan werjayat bach chajac chihta cut
ititiro. ¢Bitararehquitca? ¢Bitararehquit atum resta
ji bin cut ira yaqui? wajacro.

6 Etat Jesusat wajacro:

—Uch sihwawi. Urd bucdy binu, Sir chihta
ehcuquib Isaiasat Uchicri ba ojcor uchta cuihsu
bahjacro:

Uch uwat imar cuw cutaran “Sira ur ayro,” wac-
aro. Eyta cuar ur icatra Sir tamo sihwati itro.
7 Eyinat Sir tamo sihwac waquic cuaquir
eyta cat batro. Cahujin quin Sir chihtd siwic
waquic cuar, uw imdr chihtd siwro, Sir carit
cutar eyta cuihsu bahjacro.

8 Baat werjayin chihta yajquin acu Sir chihtd cati

ruhwuro, wajacro, Jesusat. 9 Acsar Jesusat eyin

quin wajacro:

—Behmarat werjay chihta yajquin acu Sir chi-
hta cati ruhwuro. ¢Bitara rehtqui? 10 Uchicrias
Moisesat uchta wajacro: “Bah tetin ajca ji béowi.
Bah abin ajca ji béowi. Biyatan ima tet cahm
icar, ima ab cahm icar ajc ahsin téwyatan, ey
ques icar yauwi,” wajacro. 11 Eyta cuar ba
fariséoinat, ba bachan chihtan siwquinat uchta
siwro: “Biyinat uchta wacayat: ‘Tetud, Abu, ajat bah
wiquin bin, Sir quin wiquin acu yajc chéjacro,” wa-
cayat, 12 eyinat tetin abin obir ydjcajatro,” wacaro,
baat. 13 Etarwan behmadr chihta acsar, acsar yajc
ayin acu uw quin Sir ima chihta tehmo ayro. Sir
chiht istiy, chiht istiy baat eyta tehmoro, wajacro,
Jesusat fariséoin quin, bachan chihtdn siwquin
quin.

14 Eyta waquir uw bucoy ima quin chijacro. Eyta
chiir uw becayat eyin quin wajacro:

15 —Bahndaquinu, ajat tewquey rahcwi. Rahcuir
cawi, -wajacro-. Uwat cac icar yaquey cuitatrun

ura ay batra rehca bareyra. Cuat uwat cac icar bin
tewquey cuitatrun, imat yajquey cuitatrun ura ay
bar chdacaro, -wajacro-. 16 Biyin cucaja chétara ey
chihta rahcwi, wajacro.

17 Etat Jesus usi raujacro. Uw rican to bin cham
bahjacro. Usi rauyat ima chiwat ey quin tayojocro:

—¢Bahat siwjaquey bi ojcor tewqui?
18 Etat Jesusat chiwa quin wajacro:

—¢Ba cat urd bar wadtaqui? 19 Uwat watar bin
cacicaricur yactara ey cut ur ay bar chacajatro. Cac
icar yacayat ura bow icar rautiro. Atuc sar rauro.
Acsar bucchir awat bicaro. Etar acsatra sicaro.

20TJesusat eyta waquir cutar ira bahnacan ricim
batro. Resta batro, wajacro. Acsar uchta wajacro:

—Baat eyta sinata bin yajcaro. 21 Cuatan uwat
cac icar ay bar tewyat, ima ura ay bar rehcaro.
Uwat tan icar urd sar ay bar sihwaro. Eyta ay
bar sihwar, acsar ur ay bar yajcay yinro. Yehwti
bin owar isar yajcaro. Cahujin ohnor bes yaj-
caro. Uw yauro. Cahujinay wiya bes yajcaro.
22 Cahujinay racar isoro. Ay bdr yajcaro. Uw
cayar yajcaro. Uw cahmor rooti ay bar yajcaro. Es
yajcaro. 23 Carin cac cahmar cahujin cahmi icar
sucuar tewro. Cahujin ojcor téwajar bin tewro.
Imaran ayan cuit sthwaro. Urd bar bin éytaan wan
yajcaro. Turarir yajcaro. Eyta ay bar yajqueyan
uwat cahmoran ura cut eyta yajquin sihwaro. Eyta
sihwar yajcaro. Eyta yajquey uw ura ruhwuro,
wajacro, Jesusat.

Una mujer extranjera que creyo en Jesus
(Mt 15.21-28)

24 Etar Jesus erar bin acsar bijacro. Tiro cajc
cut, Sidon cajc cut cun bijacro. Erar cur, usi
raujacro. Uwat istiti acu usi ratjacro. Eyta cuar uw
cahmor bitach ruhcuajatro. 25 Cab rehti wiwarac
Jesus quin rajacro. Ey wiwa wacja wiwarac conu
bin cuica chero. Ey wiwa cajcistiy bin uwro. Cajca
Sirofenisa uwro. Ey wiwat Jesus wiquic chihta
rahjaquinro. 26 Eyta rahcuir Jesus quin wiquir
ey ques acor cuscar cut chihrjacro. Cuscar cut
chihrir Jesus quin wajacro:

—As waquij ura sar bin cuicd uc aywi, conjacro.

27 Etat Jesusat wajacro:

—Uwat imdr sasa yayin acu ira ibtu wicaro. Pan
sasat cohtd binan siwir bayar quin wicajatro, -
wajacro-. Sasdy bin bayar quin witi eyta, ajat
israelin ac ay yajcata bi cahujin ac yajcatai batro.
Ajat bah uw cuitar yajcatai batro, wajacro.

28 Etat wiwat wajacro:

—~Caru, bahat uni wacaro. Eyta cuaquir sasat
pan cohcayat, pan cac bur tijcac ey bayarat mesa
cahmor cohcaro, -wajacro-. Eyta chihtara as
cuitar conu yajwi, wajacro.

29 Etatan Jesusat ey quin wajacro:

—~Chaucu, bahat ay wajacro. Etar sicor biwi.
Bah waquij ur icar bin cuicé bar waa bijacro.

30 Etat wiwa sicor usi bijacro. Usi cur ititan,
waquij awat cut camro. Cuica bar waa bijacro.

Jesus sana a un sordomudo
31 Etar Jesus cajc Tiro bin sicor waar rajacro.
Cajc Sidon tiw, Decdpolis pueblo istiy, pueblo istiy
tiw Galilea riw cajc awat cujacro. 32 Cucayat uwat

sera cucdj bar bin Jesus quin rojocro. Ser eyat cat
ay téwajatro. Roquir Jesus quin conjacro:

—Uy cucdj chi rehquin acu, ay tewin acu bahat
uy cutar ba atcar cut butawi, wajacro.

33 Etat Jesusat cucdj bar bin ajquir uw bar cut
béjecro. Erar cur Jesusat ima at ub sera cucaj ucar
icar chdjacro. Cana rihar cat tijcajacro. Tijcar
seray cuw butajacro. 34 Butar cuacur aba wahitir
camur sijacro. Camur siir wajacro: “Ebata,”
wajacro. Eyta waquic eyan uch ojcor wacaro,
“sarwa,” wacaro.

35 Eyta wacayat cucdj bar bin cucdj bar sarjacro.
Cuw cat bar tan jjacro. Ay tewjacro. 36 Etat Jesusat
uw quin wajacro:

—~Cahujin quin ehcuti jawi, wajacro.

Jesusat “ehcuti jawi,” wacayat, éyinat cuit ehcu-
jacro. 37Uw ub yehwjacro. Ojc sijacro. Ub yehwir
wajacro:

—TJesusat bahnac ay yajcaro, -wajacro-. Eyat Sir
urd cut cucdj bar bin cucdj chi chacaro. Téwajar bin
tewin acu chacaro, wajacro.

8

Jesus da de comer a cuatro mil personas
(Mt 15.32-39)

1 Birdy bar cuanyat, bucoy ricadn to bin Jesus
quemir sécuajacro. Sécuajaqueyin ira batro. Uwa
eyta sécuayat, Jesusat ima chiwa chijacro. Chiir eyin
quin wajacro:

2—Ajat uch uw tamo séhwaro. Eyin is owar bay
cuanjacro. Ahra éyinat icuri ydyajatro. 3 Ira yati usi

ayeyra, ibit awat yayat bar cudcayqueyra. Cahujin
cajcan abay cut bin usar béhjecro, wajacro.

4Etat ima chiwat wajacro:

—~Usar ubach batro. Uwa ititiro. Uwat yayin acu
icuribatro. Rican to rehquit, bi wicajatro, wajacro.

> Etat Jesusat ima chiwa quin wajacro:

—¢Baan pana bitaca? wajacro.

—Pana cucuiro, wajacro.

6 Eyta wacayat Jesusat uw ricd quin, ica sar
chihr ayjacro. Etar Jesusat pan cucui eyan caquir
wajacro:

—Siru, bahat is obir yajacro. Bahat isat cohn
acu wijacro, wajacro.

Eyta waquir, pana cotchacro. Cotir car, uw quin
tahwun ima chiwa at icar wijacro. Etar chiwat ac-
sara uwa bahnaquin quin tahwujacro. 7 Rih ruwa
cat conu chero. Etar Jesusat Sir quin conjacro:

—Siru, bahat is ruwa cat wicaro. Bah ur ayro,
wajacro.

Sir quin condr ima chiwa quin wajacro:

—Rih ruwa cat uw quin tahwuwli, wajacro.

8 Eyta wacayat chiwat rih ruwa uw quin
tahwujacro. Etar bahndquinat yaris cohjocro.
Cohr car yayar car, ira cajcar ey sicor sécuajacro.
Ira cajcar sécuajacan chocha cucui biyan cuin tas
sécuajacro. 9 Ira céhjoquin sawujacan uw cuisa
cuatro milcuano. 10 Etar Jesusat uwan sicor imar
usi ayjacro. Ayir cab rehti ima chiwa owar cano
cuitar rauwir, cajca Dalmanuta cun béjecro.

Los fariseos piden una sefial milagrosa
(Mt 16.1-4; Lc 12.54-56)

11 Riy istiy fariséoin Jesus quin béjecro. Cur
tecuay yinjacro. Jesus quin uchta wajacro:

—Is cac cahmar Sir ura cut, camur cut bahnac
yajcata ehcun acu ey yajwi. Isat cuacur Sir imat
bah ayjac chihta istin ac eyta yajwi, wajacro.

Jesus cayar yajquin acu eyta wajacro. 12 Etat
Jesusan cue rehjecro. Cue rehquir camur siir
wajacro:

—¢:Ah uch uwa bitara reht Sir urd cut, camur cut
bahnacyajcataehcunacuas quinyajcayqui? Sirat
dyjactara, Sirat aytitara, ey istin sihwar as quin eyta
yajcayro. Ajatba quin wacaro. Eyta yajcayic cuar,
baat istin ac ajat éytara yajtiro.

13 Eyta waquir eyin cham bahjacro. Cand sar
raudjacro. Rauwir riw rahray bijacro.

Lalevadura de los fariseos
(Mt16.5-12)

14 Bécayat chiwat pana beti tan chinjacro. Cané
sar pan ubistanacro. 15 Etar Jesusat be rabar eyin
quin uch siwjacro:

—Yaji chawi. Cuaya sinti jawi. Fariséoin buc
réhquiban butati jawi. Herodes buc réhquiban butati
jawi, wajacro.

16 Eyta wacayat chiwat rahra rahra wajacro:

—Isat pan roti etar eyta wacaro, wajacro.

17 Eyta rahra rahra tewyat, Jesusat itchacro.
Eyta istir wajacro:

—¢Bitara reht pan bahjac ojcor rahra rahra
tewqui? ¢Ba ur icar anto istitica? ¢Ajat wajacan
anto rahctiqui? ¢Ba urd barica? 18 Ba ub ji cuar
¢istitica? Cucdj chi cuar ¢rahctica? ¢Ajat yajaquey
tan chinyi? 19 Pan estac cuar, ajat serin cuisa cinco

mil yaris yayin ac wijacro. Eyta wicayat ¢ira cajcar
baat chocha bita bin cuinyi?

Etat éyinat wajacro:

—Isat ira cdjcara chocha doce cuinjacro, wa-
jacro. 20 Bucoy cat pana cucui etan cuar, ajat
serin cuisa cuatro mil yaris yayin ac wijacro. Eyta
Wicayat ira yajac cajcar baat chocha bita bin
cuinyi, tayojocro.

Etat éyinat wajacro:

—Isat ira cajcar chocha cucui cuinjacro.

21 Etar Jesusat wajacro:

—¢Bitara reht as chihtd orac rahctiqui?

Jestis sana a un ciego en Betsaida

22 Ey yahncut pueblo Betsaida cut cujacro. Erar
cur uwat ub bar bin Jesus quin béhjecro. Behquir
conjacro:

—Ub bér bi ub ji rehquin acu butawi, wajacro.

23 Eyta wacayat Jesusat ub bar bi eya ator
béjecro. Pueblo acsar béjecro. Erar cur Jesusat
cana rihar ey ub cut tijcajacro. Tijcar atcar ser ey
cutar chdjacro. Atcar chaquir wajacro:

—¢Bahat ub cut itqui?

24 Etat ser eyat cuisa yehwir wahitchacro. Cuisa
yehwir istir wajacro:

—Ee, ajat uw itro. Uw it cuar eyin cdrucuan
wanro. Carucuir quir cuaquir bécaro, wajacro.

25 Etat Jesusat ey ub cutar atcar bucoy chdjacro.
Eyta chacayat serat bucoy ay wahitchacro. Etat
sicor ub ji rehjecro. Bahnacan ay itchacro. 26 Etat
Jesusat ey sicor im usi ayjacro. Pueblo cut tiw biti
jawi, wajacro.

Pedro declara que Jests es el Cristo
(Mt 16.13-20; Lc 9.18-21)

27 Acsar Jesus ima chiwa owdr Cesarea de Filipo
cajc cun béjecro. Beya rabar Jesusat ima chiwa
quin tayojocro:

—Uwat waquit: ¢Asan rehrca? wajacro, Jesusat.

28 Etat éyinat wajacro:

—~Cahujinat waquit, bahan Juan uw rih sar
siwquib yarjaqueyro. Cahujinat waquit, bahan
Uchicri Elias bijaquin sicor wijacro. Cahujinat
waquit, bahan istiy uchicrias Sir chihta ehcuquib
yarjaquey Oraro.

29 Etat Jesusat wajacro:

—Baat wadquitra, ¢asan rehrca? wajacro, ima
chiwa quino.

Eyta tayoyat Pédroat wajacro:

—Bahan Cristoro. Sirat bah ayjacro, wajacro.

30 Etar chiwa bahnaquin quin wajacro:

—Istiy quinoi as ojcor ehcuti jawi, wajacro.

Jesus anuncia su muerte
(Mt 16.21-28; Lc 9.22-27)

31 Etat Jesusat im acam bitara rehcatatar ey
siway yehnjacro. Uchta wac siwjacro:

—As Uw Siuquib uwat bitara utara ruhwayqueyra.
Judio werjayinatan, sacerdote carinatan, bachan
chihtan siwquinatan as ria yajti jacayqueyra. Etar
as yauwayqueyra. As yauyat bay cuanyat as sicor
estaji yehninro, wajacro.

32 Jesusat chiwa quin ruhcti eyta ehcujacro.
Eyta ehcwayat Pédroat ey ajquir béjecro. Jesusat
eyta wati acu Pédroat tecuay yehnjacro.

33 Etat Jesusat ac wari cuar chiwa cahujin
itchacro. Eyin istir Pedro tecua rabar wajacro:

—Baha Satanas uritro. Eytara tewti jawi. Bahat
eyta tewyat uw chihta cuitar tewro. Sir chihta
cuitatra éytara téwajatro, wajacro.

34Etar Jesusat uw ricdn to bin cat ima chiwa cat
chijacro. Secuar eyin quin wajacro:

—Biyinan as chiwa yin cuntara, imar chihtara
sihwati jacataro. Imdar chihtd cut yajti cuar as
chihtd yajcataro. As chiwa chdqueyin as ques icar
uwat yauwata Oraro. Biyinan as ques icar eyta
yauwata tacat as wacati ajca ji bécayat, eyin as
chiwa chécataro, -wajacro, Jesusat-. 35 Cahujinat
imar yauwic cahmar roocayat, as chihtad cdacajar
Oraro. Blyinatan eyta cati cudcayatan, eyin sdcataro.
As ajca rahcti reht sdcataro. Cuatan as chihtd
ques, as chihta ay bi ehcuc ques uwat cahujin
yauwata Oraro. Blyinan as chihtd ques yauyata,
ajat eyin siwayqueyra. Siuyat eyin Sir jor cuacur
itayqueyra. 36 Uw cahujinat ray cat, oya cat, cajca
cat cuit sécuata Oraro. Eyta secua cuar, ¢im eyta
cab oca icar béjeca? Eyta bahnac chiwayqueyra.
37 Raya cat, oya cat, cajca cat chiwdyqueyra. Ima
ajc cat chiwayqueyra. Eyta cudcayat ray cat, oya cat,
cajc cat icar acui batro. Ey cuitar ba siwajatro, -
wajacro, Jesusat-. 38 Aha uch Sir tamo sihwati bin
uw, ur ay bar bin uw, biyinan uw cahmor aywini
rehquit “as Jesus chiwai bar” wacayat, as chihta
ehcuti jacayat, ajat rahra cat eyin ojcor “as chiwai
batro,” waquinro. Asan Uw Siuquiban cuacur bin
sicor wiquinro. Sir as Tetdy wan beo beo tan cut
wiquinro. Sir cuacdr cacmin owdar wiquinro. Eyta

wicayat, “eyin as chiwaro,” waquin acu rootaro.

9

1 Ajat ba quin wacaro. Sir cara rehquey cutar

Sir iman uw ubot cdmuran cuit waac ocso tas usar
itquin cahujin sacati itayqueyra, wajacro, Jesusat.

La transfiguracion de Jesus
(Mt 17.1-13; Lc 9.28-36)

2 Etar teray cuanyat, Jesusin cubar icar béjecro.
Pedro cat, Juan cat, Santiago cat béjecro. Etan
béjecro. Erar cur eyin ub acat Jesus arjacro. 3 Aryat
oya cuas beo beo waajacro. Cajc bahnac cuitar
oya sucuir cuasan ey owara bitdch wadjatro. 4 Etat
eyin acat Uchicri cohtin Elias cat, Moisés cat waa-
jacro. Waar car Jesus jor tewjacro. Rahra rahra
tewjacro. 5 Eyta tewyat Pédroat Jesus quin wa-
jacro:

—Siwquibu, isan usaran yarisro. Isat chohcha
bay tuwin acu ajc waawi, -wajacro-. Istiy bah acu,
istiy Moisés acu, istiy Elias acu tuwinro, wajacro.

6 Jesus chiwa ojc sijacro. Etar bi wacatatar istiti
rehjecro. Etar Pédroat eyta wajacro. Eyta wacayat
icar, bowaramat eyin ehyo cay tunjacro. 7 Eyta
Cudcayat, bowardm tan sar Sirat wajacro:

—Uchan as waquijr6. Ajat eyan sehnacan
cuitro. Ey ajc rahcwi. Ey chihta cawi, wajacro, Sir
imat.

8 Etat Pédroinat wahitchacro. Ititan imarin owdr
cahujinra batro. Jesus im istitro.

9 Etar isur sicor béjecro. Beya rabar, Jesusat eyin
quin wajacro:

—Baat cubar icar itchdqueyan ehcuti jawi. As
chinir sicor yehnic ocso tas cahujin quin ehcuti
jawi, wajacro.

10 Etar éyinat itchaquey ojcor cahujin quin
ehcutiro. Eyta cuar imarin owar wajacro: “Jesusat
chinir sicor yehnic wacayat, ¢bi ojcor tewqui?”
wajacro, rahra rahra. 11 Etat éyinat Jesus quin
wajacro:

—Bachan chihtan siwquinat wacaro: “Cristo
yehnin cahmoran Eliasan cahmor wicataro,” wac-
aro. ¢Bitara etar eyta waqui? wajacro.

12 Etat Jesusat wajacro:

—Uni wacaro. _Elias ibtu wicdtaro. _Cristo
yehnin cahmor bahnac oron wicataro. Sir carit
cutar uchta cat wacaro: “Uwat Uw Siuqulb abay
ruhwayqueyra. Ey ria yajti chacayqueyra,” wac-
aro. 13 Ajat ba quin wacaro. Elias bar wijacro.
Eyta wijac cuar, uwat ey ruhwu cun rehquit, ey
ruhwujacro. Sir carit cutar ey eyta ruhwata cuih-
sujac eyta ruhwujacro.

Jestis sana a un muchacho que tiene un espiritu
malo
(Mt 17.14-21; Lc 9.37-43)

14 Eyin isur chiwa cahujin quin béhjecro. Be-
hquir itit, eyin quemir rican to sécuajacro. Bachan
chihtdn siwquinat eyin owdr técuaro. 15 Jesus
wicayat uwat ey itchacro. Istir ub yehwjacro. Ey
acam quinir tihrjacro. 16 Tihryat Jesusat eyin quin
tayojocro:

—¢Ba bi ojcor tewqui? tayojocro.

17Etat uw tac icar bin ser istiyat wajacro:

—Siwquibu, ajat as wacja bah quin roquiri. As
waquij cuicat ruhwuro. Cuicd ruhwuc rehquit
bitach téwajatro. 18 Cuicat as waquij bucoy bucoy
Cudcaro. Bitajat cudcayat as waquij ica wihdar técaro.
Técayat cac sar orjir waacaro. Ruhr cuech cuech
cohcaro. Eyta sibardn bahndac sinictin bicaro.
Waquij roquir ajat ba chiwa quin conjacro. Cuica
Ucayta acu conjacro. Eyta cuar éyinat bitach uc
dyajatro, wajacro.

19 Eyta wacayat Jesusat wajacro:

—Ah cutar uwat Sir tamo sihwatiro. Chihta uni
bi tehmoro. As ba owar Uchicri itchacro. ¢As chihta

cuitar yajcata bin baat bitat sinin yajca? ;Baat sinti
Cudcayat, ajat caban bita siwataca? -wajacro-. Bah
wacja as quin rowi, wajacro.

20 Eyta wacayat uwat ser ey wacja Jesus quin
rojocro. Rocayat cuicat Jesus itchacro. Ityat cuicat
sah ey en ayjacro. Ica wihdr téjecro. Ic icar yau
técayat wihcajacro. Cac sar orjir waajacro. 21 Etat
Jesusat tet quin wajacro:

—¢Eyta yauwdy yehnjaquey bita cuanyi?
tayojocro.

Etat tetat wajacro:

—Sah conu jatan im éytaro. 22 Etar cat cuicat as
sah yauwin acurih sar cat técaro. Ocicar cat técaro.
Eytaan bucoy bucoy técaro. Etatar bahat ey bar
tan chacatatara is tamo sehwar cue rehwi. Is cuitar
yajwi, wajacro.

23 Etat Jesusat wajacro:

—Tan chacatatara, wati jawi. Biyinat ajat icur
bi bar yajcata sihwactar eyin acu ajat eyta ya-
jquinro. Eyta sihWwaquin acu ajat icur ydjcajatrun
batro. Bahnac bar yajcataro, wajacro.

24 Etat tetat cohwjacro:

—Ajat sehwat bahat cuica bar uc ayataro. Eyta
cuar bahat eyta dayajar séhwati acu as cuitar
séhwawi, wajacro.

25 Etat Jesusat ititan, ricdn to bin im ocsor ro-
caro. Eyta istir Jesusat cuica quin taniric uchta
tewjacro:

—~Cuicy, bahatan sah uchan bitach téwajar
chdjacro. Bitach rdhcuajar chajacro. Etar ajat bah
quin wacaro. Sah ey ura sar bin yehnar biwi, -
wajacro-. Bir car sicor ey sar rauti jawi, wajacro.

26 Eyta wacayat, cuicat cohwjacro. Cohwir sah
icicar abay yiwo téjecro. Yiwd ter waa bijacro. Sah
ey chéinan wan bahjacro. Uwat eyta istir wajacro:

—Bar chinjacro, wajacro.

27 Eyta cuar Jesusat sah atcar yehwjacro. Sah
cui yehnin acu atcar yehwjacro. Yehwyat sah
bar yehnjacro. 28 Etar yahncut Jesus usi raudjacro.
Rauyat ima chiwat cahujinat rahcti acu Jesus quin
tayojocro:

—¢Bitar etar isat cuicd ey Ucajar rehyi? wajacro.

29 Etat Jesusat eyin quin wajacro:

—Cuica eyta bin Sir ojcor conar cuitar uc teta
binro, wajacro.

Jesus anuncia otra vez su muerte
(Mt 17.22-23; Lc 9.43-45)

30-31 Erar bin sicor Galilea cajc cut tiw béjecro.
Erar tiw bécayat, ima chiwa siwin acu cahujinat
istiti ac béjecro. Beyarabar Jesusatima chiwa quin
wajacro:

—Asa Uw Siuquiban cahujin at icar wicayqueyra.
Eyta wicayat, éyinat as bar yauwayqueyra. Yauwir
bay cuanyat sicor estaji yehninro, wajacro.

32Eyta wacayat ima chiwat bi ojcor tewictara ay
rahctiro. Ay rahcti cuar, ey ojcor tayon yajquit cat
ay winiro.

¢Quién es el mads importante?
(Mt 18.1-5; Lc 9.46-48)

33 Bécajareht pueblo Capernaum cujacro. Erar
cur usi raujacro. Rauwir car Jesusat ima chiwa
quin tayojocro:

—¢:Ibt awat roca rabar ba rahra rahra bi ojcor
tewyi? wajacro.

34 Eyta tayoyat chiwa ajc sacac chdjacro. Eyinat
imar owar biyan caran cuitara ey ques técuajacro.
Etar ajc sacac chajacro.

35 Etat Jesus chihrjacro. Chihrir chiwa doce eyin
ima quin chijacro. Béhcayat eyin quin wajacro:

—Biyan caran cuit yehn ctntara eya cahujin acu
chiwa chécataro. Bahnaquin cuitar yajcataro, wa-
jacro.

36 Eyta waquir, Jesusat sah istiy cajacro. Caquir
sah ey imar tac icar chajacro. Sah ey Jesusat tanor
yehwjacro. Yehwir eyin quin wajacro:

37—Biyinat as chiwa chajac rehquit, sah uchta bi
ajcd ji bécayat, éyinat as cat ajca ji bécaro, -wajacro,
Jesusat-. Eyta cat biyinat as ajca ji bécayat, éyinat as
dyjaquey cat ajca ji bécaro, wajacro, Jesusat.

El que no esta contra nosotros, estd a nuestro
favor
(Lc 9.49-50; Mt 10.42)
38 Etat Juanat Jesus quin wajacro:

—Siwquibu, isat cahujin itchacro. Isat ititan,
eyat cuicd uc si ayro. Isat rahcuit, uc si ayin acu
“Cuicy, Jesus ajc cut ajat bauc ayro,” wajacro. Eyta
wajacrehquitisat ey técuajacro. “Eytara yajtijawi,”
wanora, isat. Eya is owar bini bar rehquit, eyta
técuajacro, wajacro.

39Etat Jesusat Juan quin wajacro:

—Eyta técuajar bin técuajacro. Blyinat as ajca
waquir cuitar uwat anto istiti bi yajcayat, eyat
as ojcor ay bar bitach téwajatro, -wajacro-. Etara
técuajar bin técuajacro. 40Biyinat is técuati cudcayatan
eyan is acu ay binro, -wajacro-. 4! Etar cat ajat
ba quin wacaro. Biyinat ba as chiwa etar ba quin
rih yahn acu wicayat, Sirat eyin quin tan chinti
tunayqueyra, wajacro, Jesusat.

Elpeligro de caer en pecado
(Mt 18.6-9; Lc 17.1-2)
42°Sasd cahujin conu cuar as tamo ay sihwaro.
Biyinatan sasa uchta bin quin Sir tayar yajc dyatan,
yajc ayqueyin acu ay baran tahnac rehcataro.
Eyan anto tayar yajc ayti cuat, chinjaquir waquit
yarsaro. Iman sasa quin tayar yajc ayti yacur ocso
tijcaquir waquit ay baran etach batro. Ima cucu
ques acat anab ub questar car yacur ocso tijcaquir
waquit ay baran etach batro, -wajacro-. 43 Ba at
cut Sir tayar yajcata Oraro. At cut tayara yajcata
rehquictara atcar cuijaquir eyta jawi. Tayar yajti
acu eyta jawi. Cuercuran wan, atcara bar binan
wan Sir jor cuacur ityatan ayro. Cuat atcar bucay
ji cuar, cab oc icar técayatan ay batro, -wajacro-.
44-45 Ba ques cut Sir tayar yajcata Oraro. Ques cut
tayara yajcata rehquictara quescara cuijaquir eyta

jawi. Tayar yajti acu eyta jawi. Cuercuran wan,
quescara bar binan wan Sir jor cuacur ityatan ayro.
Cuat quescar bucdy ji cuar, cab oc icar técayatan
ay batro. 46-47 Ba ub istiy cut wahitir cuitar Sir
tayar yajcata Oraro. Ub istiy ey cut tayar yajcata
rehquictara, ub ey Gjaquir eyta jawi. Tayar yajtiacu
eyta jawi. Ub istandc bin cuercuran wan cuar, Sir
cara rehquey cutar ityatan ayro. Cuat ub bucay
orac cuar, cab oc icar técayat ay batro. 48 Cab oca
cuitar rihmydan yarajatro. Oca tinajatro. 49 Ruhmir
ay rehquin acu oc cut wahnar eyta uw cat éytaan
wan ay bdr yajquic etayta acu cudcataro. 50 Rauwa
ehchicuano. Eyta cuar rauw bahsi bar rehcayatra,
sicor bahsi waayta acu icri ydjcajatro. Baha cat
rauwan bahsi binan wan chawi. Cahujin owar
técuati ituwi, wajacro, Jesusat.

10

Jesus ensefia sobre el divorcio
(Mt 19.1-12; Lc 16.18)

1 Etat acsara rajacro. Judea cajc cut Jordan rih
rahray rajacro. Erar cat Jesds quemir rican to bin
Sécuajacro. Jesusat uw bitat sécuayat, eyin siwjacro.
Bucoy bucoy eyta siwjacro. Etar uw sécuayat, Je-
susat eyin siwjacro. 2 Esar siwyat, fariséoin Jesus
quin béjecro. Fariséoin Jesus urd wahitin ac ey quin
tayojocro:

—¢Uwat wiya yehw téjerica?

3 Etat Jesusat tayojocro:

—¢Moisesat bach caritan, chihtd caritan cuihsu
bahjac cuitar eyta yehw ten acu ajc waaca? wa-
jacro.

4 Etat éyinat wajacro:

—Moisesat uchta yajquin cuihsu bahjacro:
“Wiya yehw ten sihwayat, récaji carit cuihswataro.
Cuihsur wiya quin wiquir car yehw tétaro,”
wajacro.

5 Etat Jesusat wajacro:

—Baat ur ay bar yajquic et cun bar rehquit, wiya
yehw ten ojcor Moisesat eyta cuihsu bah]acro
6 Récaramra Sirat cajc chac owdar echisera cat, wiwa
cat chdjacro. 7 Eyta cudcayat serat wiya yehwir, tet
cat, ab cat bahtaro. Wiya jor itataro. 8 Buc owér
itir istanac waacaro. Etarwan yehwir, bucay bini
batro. 9 Sir chihtd cuitar istandc waacaro. Eyta
bira ser eyan, wiy eyan uw chihta cuitar yehw teti
jacataro, wajacro.

10 Etat usi ratjacro. Rauwir Jesus chiwat bucoy
ey ojcor Jesus quin tayojocro.

11 Eyta tdyoyat Jesusat wajacro:

—Ajat ba quin wacaro. Biyatan ima wiya yehw
ter car, istiy jor yehwyat, Sirat ititan, ur ay bar
yajcaro. Wiwa besir yajcaro, -wajacro-. 12 Wiwa
cat biyatan ima sera yehw tér car, istiy jor yehwyat,
Sirat ititan, ur ay bar yajcaro. Sera besir yajcaro,
wajacro.

Jesus bendice a los nifios
(Mt19.13-15; Lc18.15-17)

13 Etat owdar uwat imdr sasa Jesus acu rojocro.
Jesusat butayta acu rojocro. Etat ima chiwat uw
quin taniric tewjacro. Uchta wajacro:

—]Jesus quin sasa roti jawi, wajacro.

14 Jesusat eyta tewic rahcuir, ima chiwa quin
wajacro:

—Sasa rocayat, siuti jawi. Imar rocdyqueyra.
Roquin acu ajc waawi. Sasat Sir tamo sihwar eyta
uwat Sir tamo eyta sihwayat, Sir cara rehquey
cutar cuwataro, -wajacro-. 15 Ajat ba quin wacaro.
Biyinan sasdn wan Sir tamo sihwati eyra éyinan Sir
cara rehquey cutar bitach cawajatro, wajacro.

16 Eyta waquir, Jesusat sasan tanor yehwjacro.
Yehwir im atcar sasd cuis otar chdjacro. Eyta
chaquir wajacro:

—Siratan baan ay obir yajwi, wajacro.

Un jovenrico habla con Jesus
(Mt 19.16-30; Lc 18.18-30)

17 Etat Jesus acsar ben acu yehnjacro. Ben
yehnyat, ser istiy ey quin quinjacro. Cur cuscar
cuitar chajacro. Cuscar cuitar chaquir wajacro:

—Baha siwquiban ayro, -wajacro, Jesus quin-.
¢Ajat ay bi icur yajcdataca, -wajacro-, cuacur Sir jor
etiti ohbac itin acu?

18 Etat Jesusat wajacro:

—¢Bitara etar asan ay, waqui? Ur ay bin Sir imaro.
Cahujinra batro. 19 Sirat bachan chihtdn cuihsu
bahjaquey bahat itro. Uchta cuihsu bahjacro:
“Uw yauti jawi. Yehwti bi jor isdr yajti jawi. Bes
yajti jawi. Cahujin cahm sucuar tewti jawi. Uw
cayar yajti jawi. Tetin, abin ajca ji béowi,” cuihsu
bahjacro.

20 Etat serat wajacro:

—Siwquibu, ajat ey chihta bahndacyajcaro. Conu
cudcayat echi aha ocso tas ey chihta bahnac ya-
jacro.

21 Etat Jesusat ser ey wahitchacro. Istiran ey
sehndc chdjacro. Etar wajacro:

—Bahat chihtd istandc ey yajcataro. Bah oya cat,
cajc cat bahnac rawi. Rar car, ray tunjaquey oya
bar bin quin tahwuwi. Eyta tahwuyat Sirat cuacur
ba acu ayan cuit bi wicayqueyra. Etar asi jor chihta
sinay biwi, wajacro.

22 “Bahndc rawi,” wacayat, serat rahcuir, cue
rehjecro. Ima oyan, rayan, cajcan cuit rehquit cue
rehjecro. Cue rehquir car bar bijacro.

23 Ser ey bi yiror Jesusat ima quemir chiwa
wahitchacro. Istir eyin quin wajacro:

—~Oya ji bin, ray ji bin Sir imat siwata sihwatiro.
Oya chi, ray chi rehquit imar chihta cuit si-
win sihwaro. Etar eyin Sir cara rehquey cutar
rauwajatro.

24 Jesusat eyta wacayat, ima chiwa ojc sijacro.
Etat Jesusat wajacro:

—As chiwu, Sir cara rehquey cuitar rauwin acu

cdrinat bahnac cham bah cun batro. 25 Camello
caballoir binro. Eyin sicar Ucara icar bitach

rauwajatro. Camello sicar ucar icar rauwajar eyta
oyin rayin cat eyta Sir quin bitdch rauwajatro.
Eyta cuar camello sicar ucar icar rauwin yajquir
waquit canar etach batro, wajacro.

26 Eyta wacayat, chiwat ojc siquir ub yehwjacro.
Ub yehwir wajacro:

—Eytatara ¢Sir quin cuacur rehri béjerica? wa-
jacro.

27Eyta wacayat, Jesusat eyin wahitir wajacro:

—Uw urad cuitar bitach rauwajatro. Eyta cuar Sir
ura cutar bahndac yajcataro. Sirat bi yajcajatrum
batro. Sir urd cuitar Sir ima cara rehquey
cut rauwataro. Sir urd cuitar cat uwat Sirat

siwata sihwataro. Etar Sir ima cara rehquey cut
rauwataro, wajacro.

28 Etar Pédroat Jesus quin wajacro:

—Isan bah chiwa chaquin acu bahnac cham
bahjacro, wajacro.

29 Etat Jesusat wajacro:

—Ajat ba quin wacaro. Biyinat as chiwa
chaquin ac Ubachtara, rabintara, chitintara, tetintara,
abintara, sasdtara, cdjctara cham bahjdactara, eyin
ac cuit wicayqueyra. Biyinat as chihtd ay bi ehcun
acu eyta cham bahjactara ajat eyin quin cuit
wicayqueyra. 30 Bucoy cat, bucoy cat icar cien
wicayqueyra. Aha cajc uch cuitar ubach cat, rabin
cat, chitin cat, cochin cat, abin cat, sasa cat, cajc cat
wicayqueyra. Eyta cuar uwat eyin as chiwa rehquic
ques ruhwayqueyra. Acsara cat Sir jor cuacur it
dyayqueyra. 31 Ah ricar quir bin carin rehquir,
cajcan teyan Sir imat tehmar car ibsoy chacayat,
éyinan chiwa chacayqueyra. Cuat chiwa cat carin
rehcayqueyra, wajacro, Jesusat.

Nuevamente Jestis anuncia su muerte
(Mt20.17-19; Lc 18.31-34)

32 Etar Jesus chiwa Jerusalén cuwin béjecro.
Jesus cat eyin cahmor bijacro. Jesus Jerusalén
biquic rehquit, chiwa ojc sijacro. Cahujin cat
chiwa questoc béqueyin cat ay wini rehjecro. Etar
Jesusat ima chiwa doce bin ima quemir beyin
Sécuajacro. Beya rabar eyin quin iman uwat bitara
ruhwatatara ehcujacro. Uchta wajacro:

33 —Uch rahcwi. Isan Jerusalén cun becaro,
-wajacro-. Jerusalén cucayat, asan Uw Siuquib
sacerdote carin at icar, bachan chihtan siwquin

at icar wicayqueyra. Eyin at icar wicayat, €yinatan
ajat Sir tayar yajac wacayqueyra. Eyta waquir
as yauwin wacdyqueyra. 34 Eyta waquir as judio
bar bin at icar wicayqueyra. Judio bar bin as
buror sisayqueyra. As cuit cana rihar tijcadyqueyra.
As bucadyqueyra. As yauwayqueyra. Yauwir bay
cuantyat, as sicor estaji yehnayqueyra, wajacro, Je-
susat.

Santiago y Juan piden un favor
(Mt 20.20-28)

35 Bécajareht Zebedeo sasa Santiago cat, Juan cat
Jesus quin rojocro. Behquir wajacro:

—Siwquibu, isat bah quin icur chictara bahat is
acu eyta yajwi, wajacro. 36 Etat Jesusat eyin quin
wajacro:

—¢Ajat bah acu icur yajcda racarica? wajacro.

Etat éyinat wajacro:

37 —Bahat récaji wac bahwi. Bah cuacur Sir
owdr ayan cuit ityat, is bah ecsar itin acu ajc
waawi, -wajacro-. Bah cuic rahray wihar, cuic
rahray wihar itin acu ajc waawi. Récaji eyta wac
bahwi, wajacro.

38 Eyta chic cuar Jesusat eyin quin wajacro:

—Baat istiti cuar chicaro. Biyin quin as cuic ra-
haywiharitin acu ajc waacayat, uwat eyin yauwin
acu yajcataro. ¢As yauwin yajquir eyta ba cat eyta
yauwin yajcayat, baat cat yar yajcataica? ¢{Uwat as
yauwir eyta ba eyta yauwin ajc wadtaica? wajacro.

39 Eyta wacayat éyinat wajacro:

—Isat cat eyta bar yar yajcataro. Isat cat eyta ajc
waataro, wajacro.

Etat Jesusat wajacro:

—Ba cat eyta yauwin acu yajcdyqueyra. 40 Cuat
biyin as cuic rahray wihar, cuic rahray wihar
itatatara ajat wacatai batro. Biyin carin yinin acu,
ajat wacatai batro. Cuatan Sirat biyin acu waquir
chdjactara, éyinan eyta yinata binro, wajacro.

41 Eyta tewyat, chiwa ucasi binat rahjacro. Eyta
rahcuir rabin bucay bin acu turjacro. 42 Turyat
Jesusat ima chiwa chiir wajacro:

—TJudio bar bin carinat bitara ayictara baat itro.
Eyinat imar chihtd uw quin yajc ayro. Judio
bar bin carinat cat imdar chihtd uw quin yajc
ayro. 43 Eyta cuar bara carin eyta bini batro.
Biyinan carin yin cun sihwactara, eyin cahujin acu
cacmindn wan chawi. 44 Biyinan carin cuit yin
cun sihwactara éyinat bahnaquin cuitar yajcataro.
45 Ajatan eyta yajcaro. Asan Uw Siuquib uw ayin
acui ratiro. Cuat uw cuitar yajquin acu rajacro.
Uwat tayar yajac tayar bar chaquin acu as chinin
rajacro, wajacro, Jesusat.

Jesus sana a Bartimeo el ciego
(Mt 20.29-34; Lc 18.35-43)
46 Etat Jesus Jerico pueblo cut tiw rajacro.

Pueblo sar bin ima chiwa owar uw rican cuit
bin owar béjecro. Beya yinyat Bartimeo ibit awat

itchacro. Bartimeo ub bar binro. Eya Timeo waqui-
jr6. Uw quin ray buwuro. 47 Jesus ibit awat
racayat, uwat Bartimeo quin Jesus Nazaret bin
raquic ehcujacro. Bartiméoat eyta rahcuir uchta
cohway yehnjacro:

—TJesusu, David wihnu, as tamo séhwawi. As
cuitar yajwi, wajacro.

48 Eyta cohwyat, uwat ey tanirujacro:

—Ajc chin jawi, wajacro.

Eyta wacayat wan cuit cohwjacro:

—David wihnu, as tamo séhwawi. As cuitar
yajwi, wac cohwjacro.

49 Eyta cohwyat Jesusat rahcuir biti inic
itchacro. Itir uw quin wajacro:

—Uw ey as quin raquin chiwi, wajacro.

Etat uwat Bartimeo chijacro. Ey quin wajacro:

—~Cue rehti jawi. Cui yehnwi. Jesusat bah
chicaro, wajacro.

S0Eyta rahcuir ub bar bijiyat siricaja sutir téjecro.
Sutir ter car in yehnjacro. Jesus quin rajacro.
51 Cucayat Jesusat wajacro:

—¢Ajat ba cuitar icdr yajcataca? wajacro.

Etat ub bar bijiyat wajacro:

—~Caru, as ub ji chawi, -wajacro-, ajat istayta
acu.

>2Eyta wacayat, Jesusat ey quin wajacro:

—Sicor biwi, -wajacro-. Bahat uchta séhwaro:
“Jesusat as ub ji chdcataro,” séhwajacro. Eyta
sehwac etar, ajat bah ub ji chdcaro, wajacro.

Jesusat eyta wacayat, ub bar bin ub ji rehjecro.
Etar Bartimeo Jesus chiwa chaquin ac ey jor ibit
awat béjecro.

11

Jests entra en Jerusalén
(Mt21.1-11; Lc 19.28-40; Jn 12.12-19)
1Jesusin Jerusalén intac rocayat, Betfagé pueblo
cuitara cat, Betania pueblo cuitara cat béhjecro.
Pueblo eyan Olivo tera cuitatro. Esar behquir
Jesusat ima chiwa bucdy bin cahmor ayin ac eyin
quin wajacro:

2—Pueblo 4catar erar cahmor béowi, -wajacro-.
Erar cur car, asanica questa chajaquin istayqueyra.
Asanica ey cuitar anto uw waatiro, -wajacro-. Eyta
istir ricudr cat as ac rowi. 3 Baat roquin yinyat,
uwat tdyota Oraro: “¢Asanica bitan ricuaqui?” Ba
quin uwat eyta tayoyat uchta wawi: “Carat inic
chicaro. Biray rehti sicor usar roquin wacaro.”
Eyta wawi.

4 Etat Jesus ima chiwa bucdy bin béjecro. Beyar
ititan, asanica itchacro. Querat acor questajacro.
Ibit écsatro. Istir asanica ey ricuajacro. 5 Ricuayat
UW esar cui itquinat eyin quin tayojocro:

—¢Baat asanica bitan ricuaqui?

6 Etat éyinat Jesusat wajdc eyta ehcujacro. Eyta
ehcwayat beyin acu ajc waajacro. 7 Etat asan-
ica rojocro. Roquir asanica cutara imar oya
chdjacro. Oya chdcayat, Jesus asanica arcut waa-
jacro. & Asanica arcut waacayat, uw rican to binat
imar oyaibt awat asujacro. Asuyat owdr cahujinat
sincuachir cahy tihw cut bin ehsujaquey ibt awat
chdjacro. 9 Cahmor béquinat cat, questoc béquinat
cat rican to binat cohway yinjacro:

—Bahat is siwin_acu conro. Bah Sir chihta
cut rajacro. Sirat bah acu ay rehquin chawi, -

cohwjacro-. 10 Bahan David wihna bar racaro,
cara rehquin acu. Sirat bah acu ay rehquin chawi.
Sir ajc cut rajacro. Siran ayro, tew cohwjacro,
Jesus quin.

11 Eyta cohw beyan Jesusan Jerusalén pueblo
icar raujacro. Erar Sir usi raujacro. Sir usi
rauwir bahnac wahitchacro. Bahnac wahityat,
bar tinjacro. Eyta tinic rehquit ima chiwa doce bin
owar Betania béjecro.

Jesus maldice a la higuera sin fruto
(Mt21.18-19)

12 Cuanmi cut chicrias Jestus Betania bin sicor
béhjecro. Beya rabar ibit awat cudcayat yayi rehje-
cro. 13Yayirehquir bira acat ibit cajc awat higuera
caruc itchacro. Eyta istir ub chétara, ques acor
cuar wahitay bijacro. Ques acor cur itit, ub batro.
Cahyimaro. Anto ub chaquic cabi cutiro. 14Ub bar
rehquit, Jesusat wajacro:

—Siru, caruc ey bucoy ub chac ayti jawi, bucoy
uwat ey ub cohti acu.

Jesusat eyta wacayat ima chiwat cat rahjacro.

Jesus purifica el templo
(Mt21.12-17; Lc 19.45-48; Jn 2.13-22)

15 Bécajareht Jerusalén cujacro. Cur car Jesusan
Sir usiraujacro. Sir usirauwir itit, uwat atcur ruwa
wahr car, sicor racaro. Cahujinat ray tehmoro.
Eyta istir eyin watar ayin yehnjacro. Ray tehmoc
mesa ab cuijacro. Atcur raquin banco ab cuijacro.

16 Etar cat uwat Sir usar ibit chati acu esar icuran
biyan bey aytiro. 17 Etar uw siwjacro. Uchta

wajacro:

—Sir carit cuitar Sirat wajaquey uchta cuihsu
bahjacro: “As ubach ojcor wacayqueyra. ‘Ey sar Sir
ojcor conin acu waquir chdjacro. Cajc istiy cut bin
uw, cajc istiy cut bin uw bahndquinat ey sar Sir oj-
cor conin acu waquir chdjacro.” As ubach ojcor ‘Sir
ojcor conic ubach’ awayqueyra,” wajacro, Sirat. Sir
carit cuitar eyta cuihsujacro. Eyta waquic cuar, ba
bésinan esar itay yinjacro, wajacro.

18 Jesusat eyta wacayat, sacerdote cdrinat cat,
bachan chihtan siwquinat cat rahjacro. Rahcuir

Jesus yauwin ac riojocro. Uw bahnaquinatan Je-
susat siwquey ayan cuit sihwajacro. Eyta rehquit,
sacerdote carin cat, bachan chihtan siwquin cat
Jests cahmor ay wini rehjecro. Etar yauwin ac
riojocro. 19 Etat bar tinyat Jesusin pueblo Jerusalén
bin waa béjecro.

La higuera se seca
(Mt21.20-22)

20 Cuanmi cut bucoy ibt awat béjecro. Beyarabar
ititan, higuera caruc bar incuatro. Bahnac sihya tas
injacro. 21 Eyta istir Pédroatan Jesusat wajaquey
tamo séhwajacro. Eyta sehwar wajacro:

—Siwquibu, wahituwi. Higuera cdrucua bar in-
jacro. Bahat “uwat cohti acu bucoy ub chati jawi,”
waquir ahra caruc ey bar injacro, wajacro.

22 Eyta wacayat, Jesusat wajacro:

23 —“Sirat bahndc bar yajcataro,” sihwawi. Ajat
ba quin wacaro. Biyinat ur istan cut “Sirat uchta
yajcata,” sihwa rabar Sir quin conyat, Sirat éyinat
conquey yajcataro. “Sirat yajcajar Oraro,” sihwati
cuaquir Sirat yajcataro. Eyta cat biyinat rirar uch
ojcor “Siru, rirar ey yacur icar tewl,” wacayat, eyta
téyqueyra. 24 Etar ajat ba quin wacaro. Ur istdn cut
Sirat wicata sihwa rabar Sir quin icur racar conyat,
Sirat ey bar wicayqueyra, -wajacro-. 25Etar cat bitat
Sir ojcor cohndy yehnyat, ba acu ay bar yajaqueyin
quin sicor ténawi. Eyta ténayat ba cuacur Tetat cat
baat ay bdr yajac tayar bar chacayqueyra. 26 Eyta
cuar baat cahujin quin ténatitara, behmarat ur ay
bar yajac tayar ques cat ba cuacur Tetat ba cat
Cuécwayqueyra. Ba quin tena bdreyra, wajacro,
Jesusat.

La autoridad de Jesus
(Mt21.23-27; Lc 20.1-8)

27 Ibt awat eyta tewir acsara Jerusalén pueblo
cujacro. Cur car Sir usar raujacro. Ey sar bicaro.
Bécayat sacerdote carin cat, judio werjayinat cat
Jesus quin béhjecro. 28 Behquir tayojocro:

—¢Bahat yajquey rehra chihtd cuitar yajqui?
¢Bah quin rehrat eyta yajc ayi? wajacro.

29 Eyta wacayat, Jesusat wajacro:

—Ajat rahra ba quin cat tayonro. Tayoyat ajat
ba quin icur tayoctara baat as quin ey ehcuwi, -
wajacro-. Baat ey ehcwayat, rahra ajat cat ba quin
behmarat tayoc ey ehcunro. 30 As quin récaji uch
ehcuwi. ¢Juan bi chihtd cuitar uw rih sar siwyi?
¢Sir chihta cuitari, uw chihta cuitari rih sar siwyi?
As quin ey ehcuwi, wajacro.

31Eyta wacayat, sacerdote cdrinat cat, judio wer-
jayinat cat imar owdr rahra rahra bi wacatatara
uchta tewjacro:

—Isat “Sir chihta cuitar yajacro,” wacyeyra, Je-
susat is quino wacata oOraro. “Eytatara, ey chihta
¢bitara reht cdtica?” wacata Oraro, Jesusat. 32 Eyta
cuar isat “Uw chihta cuitara rih sar siwjacro,”
Wacyeyra, UW rica is acu tec yinata Oraro. Uwat
sihwatan: “Juanan Sir chihta ehcuquib rehquit,
uw rih sar siwjacro.” stihwaro, uwat. ¢Eyta sihwac
etar isat uw chihtd cut siwjac wécyeyra is acu tec
yinajaqui? wajacro.

33 Etar Jesus quin wajacro:

—Isat istitiro, wajacro.

Eyta wacayat, Jesusat wajacro:

—Ajat tayoyan baat as quin ehcuti cuat, ajat cat
ba quin ehcutiro. Ajat bi chihta cuitar yajquictara
ehcutiro, wajacro.

12

Elejemplo de los trabajadores malvados
(Mt 21.33-46; Lc 20.9-19)

1Etat Jesusat chiht istiy, chiht istiy siwin acu uw
quin icur bi ojcor ehcujacro. Uchta wajacro:

—Riy istiy serat ima cajc cut ub yaquic chistar
rijacro. Riquir ey ruhracat ac quer yajacro. Eyta
yajquir ub ey sawin acu, rihar ey uquin acu ac
cumac bin tan 0so iscan cuthjacro. Iscan cuihir cat
cuacracat rira Orojocro. Rir ey cuitar cuar chistar
ub bes yajc ayti ac uron acu drojocro. Etar bahnéc
yajc tihrir, chistar cat, cajc cat cahujin at icar bah-
jacro, ruén acu. “Uba ey tihryat isat wahwunro”
waquir bahjacro. Eyta waquir, cajc istiy itay bi-
jacro. 2Itchareht, ydjcajareht chistar ub tihric cab
cujacro. Ub tihric cab cucayat, ima cacma chistar
riquir bahjac cajc cut ayjacro. Chistar ub imay acat
ey ucay dyjacro. 3 Ayat cacma ey bijacro. Cucayat,
rudén chac bahjac éyinat cacma ey abdy bujacro.
Buquir sicor ata ayjacro. 4 Etat cayibat istiy cacma
ayjacro. Cacm ey erar cucayat, erar rudqueyinat
cacma ey cuis acat bujacro. Ahsin ruhwujacro.
> Etat cayibat istiy cacma dyjacro. Erar cucayat,
erar rudqueyinat cacma ey yaujacro. Yahncut cat
istiy cat, istiy cat dyjacro. Ayat erar ruodqueyinat
cahujin abay bujacro. Cahujin tiwjacro.

6 Cayibay ayin acu ubisti étanro. Eyra ima waqui-
jré. Imat sehnac bin eyro. Etar ubar ojcor ima

wacja ayjacro. Uchta séhwajacro: “Uw éyinat as

waquij etar ajca ji béyayqueyra,” sehwar ayjacro.

7 Ayat bijacro. Erar cucayat uw éyinat rahra rahra

wajacro:

—Cayib wacja bar racaro. Uy yaryat cayib
cajc eyra bi acui cha bahjatro. Eyta chihtara
ey yauwdataro. Eyta yauyat, cajc eyrun ijmaray
chaquinro, wajacro.

8 Eyta waquitrun, wacj ey yaujacro. Yauwir
chisttara ques bin ew uquir téjecro, wajacro, Je-
susat.

9 Eyta waquir uw quin tayojocro:

—Baat sihwat, ¢cajc cayib uw eyin ac bitara ya-
jcataqui? Uchta yajcayqueyra. Cajc cayibat uw eyin
séhwati tiwayqueyra. Bahndac sutdyqueyra. Eyta
tiwir cat, cajc eyra cahujin at icar wicayqueyra,
wajacro, Jesusat.

10 —;sir carit cuitar tewiquey uch istitiica? Sir
carit cuitar wacaro:

Ac ubach tuwquinat ac cumac bi ubisti ay bar
sihwar, te sijacro. Eyta te sijac cuar, ac ey
sicor yehw roquir dcoso tebir chdjacro. 11 Sir
imat eyta yajacro. Isat eyta ititan, ayan cuit
yajacro.

Sir carit cuitar eyta wacaro.

12 Jesusat eyta tewyat, sacerdote cdrinat cat,
fariséoinat cat rahjacro. Eyinat rahcuir ititan, imar
cahm icar tewro. Imdar cahm icar tewic istir, Jesus
questar be cun rehjecro. Eyta cuar uwa rica to
bin ayot Jesus catotiro. Etar Jesus cham bahr imar
béjecro.

Elasunto de los impuestos
(Mt22.15-22; Lc 20.20-26)

13 Yahncut judio cdrinat cat, fariséoinat cat,
Herddesinat cat Jesus quin tayoy ayjacro. Herddesin
chiwa cat ayjacro. Jesusat bitara wacatatara istin
acu tayoy ayJacro Jesusat téwajar bin tewayta
cayar yajquin acu tayoy dyjacro. 14 Eyta ayat, €yinat
Jesus quin cur wajacro:

—Siwquibu, isat ititan, bahat uw cayar yajtiro.
Bahat Sir chihtd tehmoti ehcuro. Uw cahm ayu
batro. Bahat séhwatan, uw cara cat, chiwa cat
owararo. Eyta cudcayat is quin ehcuwi. Romano
cara reyat is quin tayar chicayat ¢isat tUnataica?
itinajarica?  ¢Sir chihtd cutar eyta tunin ajc
waaqui? Cara César gobiérnoat ray chicayat, isat
tUnatatara, tinajartara, is quin ehcuwi, wajacro.

15 Eyta wacayat, Jesusat eyin ura itchacro. Je-
susat ititan, Eymat ima cayar yajquin sihwaro. Eyta
istir eyin quin wajacro:

—¢Bitara reht as cayar yajca racarica? -wajacro-.
As acu ray rowi, ajat wahitin acu, wajacro.

16 Eyta wacayat éyinat ray Jesus quin rojocro.
Etat Jesusat eyin quin tayojocro:

—Baat ititan, /ray cuitar rehr ajc cuihsuyi? ;Rehr
aquir chacyi? wajacro.

Eyta tayoyat éyinat wajacro:

—Romano rey aquir chdjacro, -wajacro-. Ey ajc
cuihsujacro, wajacro.

17 Etat Jesusat eyin quin wajacro:

—Eyta chihtara romano gobierno cara ac tunata
ey ima ajc cuihsujaquin ray cut tunwi. Etar cat Sir
ac yajcata bin ey cat yajwi, wajacro.

Eyta rahcuir, ojc siquir ub yehwjacro.

La pregunta sobre la resurreccion
(Mt 22.23-33; Lc 20.27-40)

18 Etat saducéoin Jesus quin béhjecro.
Saducéoinat sihwat, uw Sdcajaquin Sicotra estaji
yinajar, sihwaro. Saduceo éyinat Jesus quin tayon
acu wajacro:

19 —Siwquibu, Moisesat chihtd is quin ehcun
cuihsu bahjacro. Uchta wac bahjacro: “Uwa
sasa bar chinata Oraro. Chein wiya bahta Oraro.
Eyta chac bahcayatra ima rabat yarjaquey wiya
yehwataro,” wac bahjacro. “Yehwir yarjaquey
acu sasa condataro. Yarjaquey wiya ojc cut sasa
conataro.” Isat eyta yajquin acu Moisesat cuihsu
bahjacro, wajacro.

20°Eyta cudcayat rdbinan cucui bin ojcor tayonro.
Rab eyin rab cahmor bijat wiya yehwjacro.
Yehwir car sah bar cuar yarjacro. 21 Eyta
Cudcayat yarjaquey rabat chein wiya bahjaquey
yehwjacro. Yehwir ey cat sah bar cuar yarjacro.
Eyta cudcayat yarjaquey rab bawoy eyat chein
wiya bahjaquey yehwjacro. Yehwir ey cat sah
bar cuar yarjacro. 22 Eytaan rab cucwoy tas
bahnaquinat yehwir, sah bar cuar sacajacro. Rabin
bahnaquin sah istiti sacay cutar chajareht, chein
wiya cat ubar ojcor yarjacro. 23 Eyta cudcayat,
Sdcajaquin sicor estaji yinatair waquit, ¢sdcajaquin
wiya ey sicor cat birabay jacataca? -tdyojocro, Jesus
quin-. Ey wiw eyan rabin cucui binat yehwjacro,
wajacro, Jesus quin.

24 FEyta wacayat Jesusat wajacro:

—Baat eyta wacayat, ura bar tewro. Baat Sir
carit cut bitara wactara istitiro. Istiti rehquit, ura

bar tewro. Baat “Siran camur chiro,” sihwatiro.
Eyta rehquit, urd bar tewro. 25 Sacajaquin sicor
estaji yinyat, éyinat wiya yehwa bareyra. Chauni-
nat cat ra cuaca bdreyra. Etar €yinan Sir cuacur
cacmin itir eyta itataro. 26 Uchicrias Sirat Moisés
quin caruc sar oca cubar sar cuar tewjacro. Sir
carit cutar eyta tewjaquey chihta cuihsu bahjacro.
Ey chihta cuitar yarjaquin sicor estaji yinic ojcor
uchta cuihsu bahjacro: Sirat Moisés quin wajacro:
“Asan Abrahamin acu, Isaaquin acu, Jacobin acu
Sitro,” wajacro. ¢Baat eyta cuihsu bahjaquey
istitiqui? 27 Siran chein acu Sir batro. Estaji bin
acu Sitro. Baat sdcajaqueyin sicor yinajar sihwayat,
ay sihwatiro.

Elmandamiento mds importante
(Mt 22.34-40)

28 Etat bachan chihtan siwquib wijacro. Wiquir
saducéoin Jesus chor tecuac rahjacro. Rahcuir
“Jesusat ay tewro,” séhwajacro. Eyta sehwar Jesus
quin tayojocro:

—Siwquibu, Moisesat chiht istiy, chiht istiy
bahjdc sicar ¢biyan ayan cuitca? wajacro.

29 Etat Jesusat wajacro:

—Uchan ayan cuitro: “Israélinu, uch chihta

rahcwi. Is cara Sitro. Sir istanacro. 30 Bahat Siran
sehnac chawi. Bah urdistan cuitar, ajc istan cuitar,

bowa cuitar sehnac chawi. Ba canar chihchir
bahnac cuitar Sir sehndc chawi.” Chihta eyan

ayan cuit biro, -wajacro-. 31 Ey yahncut chihta uy
cat eyan wanro. “Behma ura cut behman sehnac
eyta cahujin cat eyta sehnac chawi.” Chihta bucay

eyan ayan cuitro. Cahujeyra ey owar cutiro, wa-
jacro.

32 Etat bachan chihtan siwquibat Jesus quin wa-
jacro:

—Siwquibu, bahat yarsa wacaro. Bahat waquey
uniro. “Sir istanacro. Sira cahujira batro. 33 Bah
urd istan cut, bow bahndc cut, canar chihchir
bahnac cut sehndc chawi. Behmad sehndc eyta
cahujin cat eyta sehnac chawi. Eyta yajcayat ayan
cuitro. Sir racar wiquin ruwa yauwir wahnar
Wwicayat etach cutiro. Ay bar yajaquey tayar tunin
eyta wicayat, etach cutiro.”

34 Eyta wacayat Jesusat rdhcuitan ay tewjacro.
Etar wajacro:

—Baha Sira cara rehquey cutar itin acu conu
tayoro.

Ey yahncut uwat Jesus quin ehchi tayon yajquit
cat ay wini rehjecro.

¢De quién es hijo el Cristo?
(Mt 22.41-46; Lc 20.41-44)
35Jesusat Sir usi siwa rabar uchta wajacro:

—Bachan chihtan siwquinat wuchta siwro:
“David Cristo cohtard,” wacaro. 36 David imat Sir
Ajca Camuran Ey chihta cuitar uchta wac bahjacro:
Sirat ajmdr cara quino wajacro: “Asi jor bahan

cara chaquic acor ituwi,” wajacro. “Ajat bah

quehsi bin bahnaquin burbar yajquic acor

ituwi,” wajacro, Sirat, ajmar cara qum
37Davidat “ajmar cara” wacayat, Cristoan ima cara
ehcuro. Eyta ehcujac cuar baat Cristoan “David
wihna” wacaro.

Jesusat eyta wacayat, uw rican to binat Jesusat
siwquey ahni rahjacro.

Jests acusa a los maestros de la ley
(Mt 23.1-36; Lc 11.37-54; 20.45-47)
38Jesusat uw siwa rabar uchta cat wajacro:
—Bachan chihtan siwquin cahmar yaji jawi, -
wajacro-. Eyin oya ques acat sohmasom chaca
racatro. Bahndquinatan ibit awat imar quin ay
tena aya rdcatro, -wajacro-. 39 Secuac usar bancoan

ehchian cuit bi cutar chihra racatro. Fiesta cuitar
cat banco ehchi cuitar chihra rdcatro, -wajacro-.

40 Eyinat sdcajaquin wiya bahjaquey cayar yajcaro.
Ey usar bin eyin ohnor icur bi siuro. Eyta siwic
cuara uwat imar ur ay sihwayta acu Sir ojcor
conyat, in cona bahntiro. Eyta rehquit, Sirat eyin
cuit cuecwataro, wajacro.

La ofrenda de la viuda pobre
(Lc21.1-4)

41 Riy istiy Jesus Sir usi ray chaquic cajon dcatar
itchacro. Erar ita rabar uw rican to bin ray chaquic
wahitchacro. Ititan, cdrinat rayan to chdacaro.
42 Etatan ray bdr bin, oya bar bin yarjaquey wiya
rajacro. Wiquir ray escur bucdy tas wijacro. Ray
conu wijacro. 43 Eyta istir Jesusat ima chiwa
chijacro. Behcayat eyin quin wajacro:

—Ajat uni wacaro. Sirat ititan, yarjaquey wiyat
Wicyeyan cuitro. Cahujinat wicyeyan étai cutiro,
-wajacro-. 44 Cahujinra rayan toro. Rayan to
cuar, conu wijacro. Cuatan yarjac wiyatrun imayan
bitatar bahnac wijacro. Oya bar bin cuar bahnac
wijacro. Yayin acu ray yajc chajac cuar, ray ey
bahnac wijacro, wajacro, Jesusat.

13

Jests dice que el templo serd destruido
(Mt 24.1-2; L¢c 21.5-6)

1 Etat Jesus Sir usar bin watar waajacro. Watar
waacayat Jesus quin ima chiwat wajacro:

—Wahituwi. Sir ubach ehchiro. Acan ay bi
anjacro, wajacro.

2Etat Jesusat wajacro:

—Sir ubach eyta tuwjac baat itro. Ac ubach
tuwjaquey bahnac quihu sdcayqueyra. Acan arar
tas tas chdjaquey ubisti bahti quihwayqueyra, wa-
jacro.

Sefiales antes del fin
(Mt 24.3-28; Lc 21.7-24; 17.22-24)

3 Eyta waquir cuitar Olivo tera cuitar cuwin
béjecro. Olivo tera cutar cuar Sir ubachan acatatro.
Erar cur Pédroat cat, Santidgoat cat, Juanat cat,
Andresat cat Jesus ima quin tayojocro. Cahujinat
rahcti acu uchta tayojocro:

4 —;Bahat téwqueyan bitatan eyta rehcataqui?
Bahat tewjac ojcor bar cab cuqueyisatistinacuuw
acam bitara rehcatatara, is quin ey ehcuwi. Uch
bahnac rehquin acu cab cucayat, ;uw acam bitara
rehcataca? tayojocro.

> Eyta tayoyat, Jesusat wajacro:

—Yaji jawi. Ajat tewquey cab cu racayat, ¢;Uwat
ba cayar ydjcajaqui? © Uwat imdr Gjcoran “Asan
Cristoro,” wacdayqueyra. Uwan to binat eyta teway
yindyqueyra. Eyinat “Sirat as ayjac,” waquic cuara,
imar chihta siwayqueyra. Eyta waquir cuitar uw
ricd to bin cayar yajcdyqueyra. 7 Cajcan birar
urar tec quejn chihta tewic rahcuayqueyra. Eyta

rahcyat rooti jawi. Eyta rehcata waquir chdjacro.
Tec eyta quejquic cuar ruwdr ojcor rehcata eyi
batro. 8 Cajc istiy uwan, istiy uw owdr, istiy uw
owar tec quéjqueyra. Gobiérnoan rahra rahra tec
quéjqueyra. Thyara cat birar, urar yiwoOyqueyra.
Cajc istiy cuitar, cajc istiy cuitar yayan uti siti
rehcayqueyra. Eyta rehcayat anto récaram rehcata
éytaro. Ey yahncutwan cuit rehcayqueyra, wajacro.

9’Eyta cuar yajijawi. Uwat baat as chiwa chajac
ques cahujin at icar wicayqueyra. Ruhwun acu,
yauwin acu wicayqueyra. Secuac usar cat uwat ba
bar bucayqueyra. As chihta ques baan gobernador
cac cahmar, rey carin cac cahmar chidyqueyra.
Eyta chicayat eyin quino as chihtad tewayqueyra, -
wajacro-. 10 Anto cdbara tinti cudcayat Sir chihta ay
bi uw istiy quin, istiy quin, istiy quin, bahnaquin
quin ehcwataro. 11 Ba urd istin acu carin cac
cahmar ahar si bécayat, rooti jawi. Anto beyin
inar, icdr wacdtatara sihwati jawi, -wajacro-. Erar
cucayat Sir Ajcan Cadmuran Eyat ba quin chihta
wicayqueyra. Ey chihta tewi. Behmar chihta tewti
jawi, -wajacro-. 12 Uwat ima rabin cat yauwin
acu cahujin at icar wicayqueyra. Tetinat cat ima
sasa cat tiwin ac wicayqueyra. Sasdt cat ima tetin
abin quehswayqueyra. Quehsur car eyin tiwin
ac cahujin at icar wicayqueyra. As chiwa chajac
ques uw bahndquinat ba quehswdayqueyra. 13 Etat
owaran biyinatan Sir chihtd wdacati tan Ucayatan,
Siratan eyin siwayqueyra.

14°Etat owaran baatdn uchta istdyqueyra. Istiy
Sir usar rauwajar bin icar bachuti radwayqueyra.
Eyta rauquey ay baran tahnacro. Uchicrias cuat

Sir chihtd ehcuquib Danielat eyta rauwata ey ojcor
récaji cuihsu bahjacro. Biyatan carit uch tacayatan
uch chihta yaji rahcwi. Sir usi rauwajar bin icar
istiy rauyat ruhcuay bewi. Raujac chihta rahcuir,
Judea cajc cut itquin cubar icar ruhcuay quinwi.
15 Biyinan ubach arcutar rehcdyatan, éyinan oya
ucay ubach tansar rauti jawi. Rauti quinwi.
16 Biyinan chi cut rehcdyatan, éyinan siricaja ucay
usi beti cuaquir acsar quinwi. 17 Wiwin istir bar
eyin cat cuechu cuac sacayqueyra. Sasd sut ojcor
bin abin cat cuechu cuac sdcayqueyra. 18 Sir oj-
cor uchta conwi, -wajacro-. “Bara cut quinic riy
cuan ayti jawi,” wawi. 19 Sir usi rauwajar bin icar
rauyat cab owaran uwan cuechu cuac sacayqueyra.
Récaji Sirat cajc chajac cuat, ah acat tas cudcayat,
éytai cuechu cudtiro. 20 Uwan eyta cuac sdcayatan,
Sirat anto bahnaquin sacati et ayayqueyra. Sirat
eyta et aytieyra rehri sera waajatro. Eyta etar Sir
imay cdjaquin sehndc rehquit, eyta et ayayqueyra,
wajacro.

21°’Uwatan ba quin “Cristo usatro,” wacdyatan,
“Cristo uratro,” wacayatan, ey ria cati jawi.
22 Etat ba cayar yajquin acu istiy cat, istiy cat,
quir bin yindyqueyra.  Yinir “asan Cristoro,”
wacdayqueyra. Cahujinat “asan Sir chihta
ehcuquibro,” wacayqueyra. Eyinat eyta waquic
cuar Cristo queney batro. Etara cat istiti bi icur
bar sicara bitara Utara yajcayqueyra. Sirat cajac eyin
cat cayar yajcatair waquit, cayar yajcayqueyra.
23 Etar yaji jawi. Baat récaji ey istin acu ehcuro,
wajacro, Jesusat ima chiwa quin.

Como vendrd el Hijo del Hombre
(Mt 24.29-35,42-44; Lc 21.25-36)

24°Uw eyta ruhwi yahncut, rahs waa bareyra.
Sihyor cat waati rehcdyqueyra. 25 Cuacur ub cat
aba cuitar bin tijcdyqueyra. Cuacur aba cuitar
bahndacyiwdyqueyra. 26 Etat asan Uw Siuquib raquic
istdyqueyra. Bowaram tan cutar raquic istayqueyra.
Caran to uran to raquic istdyqueyra. Rahs churotan
wan Sir churot chi wan beo beo raquic istayqueyra.
27Etar ajat cacmin cuacur bin dyinro. Ayir éyinat Sir
ima uw sécuayqueyra. Cajcan teyan bitatara bahnéc
cutar bin sécuayqueyra, wajacro.

28 °Chiht4 sinin acu ajat higuera caruc ojcor
tewinro. Uch sinwi. Higuera caruc cay sucoyat,
baat ititan, bara bar cab cucaro. Cuicara sucoyat,
bara bar cab cucaro. 29 Eytaan wan, ajat wacyey
bahndc eyta rehcayat, baat ititan, cabara tinic bar
cab cucaro. Cabar bar tinic istdyqueyra. 30 Ajat
ba quin wacaro. Ah cut itquin bahnaquin sacati
cuar, ajat wacyey eyta rehcayqueyra, -wajacro,
Jesusat-. 31 Cuacur abd cat, cajcan teyan bahndc
bahnayqueyra. Eyta cuar as chihtan bahnac queni
iuti im eyta chacayqueyra. Bahna bareyra, wajacro,
Jesusat.

32°Asan Uw Siuquib cat bitat sicor wicatatara,
istiyati istitiro. Rahsa bitajat wicatatara istiyati

1st1t1ro Sir cuacdr cacminat cat istitiro. As Sir ima
waqat cat istitiro. Tet imatrun itro. 33 Ya]l jawi.

As wiquic cahmor ituwi. Asan bitat wicatatara
baatan istitiro, -wajacro, Jesusat-. 34 Uchtaan
wanro. Uw istiya cajc istiy bicaro. Bicayat im
ubach cat, canar cat cacmin at icar cham bah-
caro. Cacmin istiy cat, istiy cat candar chi bahcaro.

Etar querat uroquin quin wacaro: “Querat Urowi,”
wacaro. 35 Etar cacminat yaji jacataro. Ubach
cayib bitat wicatatara istitiro. Tino wicdatatara,
chey ubut cuitar wicdtatara, sisburat cohwyat acat
wicdtatara, chicriasa wicdtatara istitiro. 36 Baan
éytaan wan yaji jawi. Eytair bareyra ba camyat
icar cayib wicdtaro. 37 Ajat ba quin wajquey uw
bahnaquin quin wacaro: “Yaji jawi,” wajacro,
Jesusat ima chiwa quin.

14

Conspiracion para prender a Jesus
(Mt26.1-5; Lc22.1-2; Jn 11.45-53)
1Boni cuanyat bach ajc cheycar aracat bijaquey
cuanata cuanjacro. Uchicrias Siran cohtin ubach
aracat uw yauti bijacro. Siran aracat uw yauti
bijac ey sihwan ac judioinat bach yajcaro. Bach ey
ajc istiy cut Pascua fiesta awuro. Pan buc rehti
bi fiesta cat awuro. Boni cuanyat Pascua fiesta
cuanata cudcayat, sacerdote carinat cat, bachan
chihtan siwquinat cat uwat istiti Jesus caquin acu
riojocro. Yauwin acu riojocro. 2 Eyinat rahra rahra
wajacro:
—Yauwata cuar fiesta cuitatra yauwajatro. Fi-
esta cuitar yauyeyra, uwat istir car, tec yinayqueyra,
wajacro.

Una mujer unge a Jests
(Mt26.6-13;Jn 12.1-8)

3 Eyta rioyat yiror, Jesus Betania cuitar Simén usi
chdjacro. Simon ajcistiy cut ojc ohnquey awujacro.
Erar chacayat mesa acor chihrjacro. Mesa acor
chihryat, wiw istiy Jesus ocsor wijacro. Wiquir

boteya rojocro. Boteya alabastro ac cut Grojocro.
Ey sar nardo perfume chiro. Inan ehchi bi chiro.
Perfume eyan acdn to binro. Wiw eya wiquir,
boteya cucara quehujacro. Quehwir Jesus cuisotar
uhcajacro. Jesus mesa acor ityat cuisotar uhca-
jacro. 4Eyta uhcayat cahujin turjacro. Turir car
wajacro:

—¢Bitara reht cuayar auqui? > Eyta auti cuar
perfume ey rata bi yajacro. Ey acan to tres cientos
denarios chiata bin yajacro. Eyta rar car oya bar
bin quin, ray bar bin quin raya wicata bi yajacro,
wajacro.

Etar wiwa quin wajacro:

—Eytara auti jawi, wajacro.

6 Eyta cuar Jesusat wajacro:

—~Cham jawi. Uy wiwat eyta yajcayat, ¢bitara
reht ydjcajar bin yajc sihwaqui? Uyat as acu ay
yajacro. 7 Ba owdr oya bar bin, ray bar bin uwra
it bahna bareyra. Eyin quin wiquin acu bitat
chétara eyin quin etat wicayqueyra. Cudcayat asra
ba owar etach ita bareyra. Asra ba owar inic
itro. 8 Uyat imat yajcata ey bar yajacro. Uwat
ruhcuin cahmor chein cuitar perfume chaquir
eyta, uch wiwat as ruhcuin indr perfume eyta
chdcaro. Anto chinti cuat chdcaro. 9 Ajat ba
quin wacaro. Cajcan teyan birar birar as chihta
ehcwayqueyra. Birar ehcuctara uch wiwat yajac
ey cat ehcwayqueyra. Uwat eyat as ac yajac tamo
sihwan acu ehcwayqueyra, wajacro.

Judas traiciona a Jesus
(Mt 26.14-16; Lc 22.3-6)

10 Jesusat eyta waquir cuitar ima chiwa doce
Sicara bin ubisti sacerdotein quin bijacro. Judas
Iscariote bijacro. Judasat Jesus sacerdotein at icar
chaquin sehwar bijacro. 11 Judasat Jesus eyin at
icar chaquin wacayat, eyin ahni rehjecro. Ahni
rehquir wajacro:

—Isat bah ac ray tuninro, wajacro.

Eyta tunin wacayat, Judasat Jesus Urojocro. Sac-
erdote carin at icar bitara wicatatara ey Urojocro.

La Cena del Sefior
(Mt26.17-29; Lc22.7-23;Jn13.21-30; 1 Co 11.23-

26)

12 Etar fiesta récaram yajquin riy cuanjacro. Pan
buc rehti cohquic riy cuanjacro. Obas sah yauwin
cuanjacro. Eyta cuanyat, Jesus chiwat Jesus quin
tayojocro:

—¢lIsan birar bétaca? ¢Isat bahat cohn acu pan
buc rehti bisar wahnataqui? ¢Obas sah cat bisar
wahnataqui? wajacro.

13Eyta wacayat Jesusat chiwa bucdy dyjacro. Aya
rabar uchta wajacro:

—Pueblo icar béowi. Erar ser istiy istayqueyra.
Rih soya ator bequic istdyqueyra. Ser ey ityat, ey
questoc béowi, -wajacro-. 14 Birar rauwictara ey
ubach cayib quin uchta wawi: “Is siwquibat uchta
wac ayro: ‘¢As bah ubach cutar bi querat icar
rauwataca? As ey sar ajmar chiwa owar Pascua
fiesta cutar pan buc rehti bi cohnro,” wac ayro.”
1> Baat eyta wacayat, eyat querat usi waanan cuit
bi ehcwayqueyra. Cuacur ey ehcwayqueyra. Ey sar
icur tayoctara bahnac orojoquey ehcwdyqueyra. Im
ey sar is cohn ac bahnac wahnwi, wajacro.

16 Jesusat ima chiwa quin eyta wacayat, eyin
yinir béjecro. Beyar Jerusalén cut cujacro. Erar cur
ititan, Jesusat bitara istay cuwata wajactara, eyta
itchacro. Etar éyinat Pascua fiesta cutar yayin obas
cat, pan cat wahnjacro.

17Tinyat Jesus ima chiwa doce eyin owar béjecro.
18 Beyar mesa acor chihrjacro. Chihrir coha rabar
eyin quin wajacro:

—Ajat ba quin wacaro. Ba as chiwa sicara bin
Ubisti ura tehmdyqueyra. Is owar ira yaquey ima
ura tehmoyqueyra. Tehmar as quehsi waayqueyra,
wajacro.

19 Eyta wacayat eyin cue rehjecro. Cue rehquir
istiyat istiyat tayojocro:

—Unian ¢ajat eyta yajcataitara? wajacro.

20 Eyta tayoyat Jesusat wajacro:

—As chiwa doce bin sicar ubisti as owar soy istan
cutar pan SIWir yaqueyan eyan eyro, -wajacro-
21 Uwat asa Uw Siuquib yauwdyqueyra. Sir
carit cuitar ehcujac eyta yauwayqueyra. Eyta cuar
blyatan quehsuquin at icar as chdcayat, eyan conu
Cudcayqueyra. Eyan récajian yéhntiir waquit, ey
dcuan ay chdacata binro, wajacro.

22 Eyinat ira yaya rabar, Jesusat pan at cut
yehwjacro. Yehwir Sir ojcor conjacro. Eyta conar
cuitar ima chiwa istiy quin, istiy quin cotir wijacro.
Eyta wiquir wajacro:

—Towi. Cohwi. Uchan as sibatrd, wajacro.

23 Eyta waquir toca yehwijacro. Toc icara chistar
ub rihatro. Toca yehwir Sir ojcor conjacro.
Conar ima chiwa istiy quin, istiy quin tahwujacro.



San Marcos 14:24 Ixxv San Marcos 14:31

Tahwtr bahndquinat yahjacro. 24 Etat Jesusat wa-
jacro:

—Uchan as abro. Sir imat uw acu bitara yajquin
wajacro. Sirat wajquey uni rehquin acu as ab
béyqueyra. As ab uw to bin ac béyqueyra, -wajacro-.
25 Ajat ba quin wacaro. Chistar ub rihar uchta bi
ajat bucoy yahtiro. As Sir cara rehquey cuitar itic
0cso tas yahtiro, wajacro.

Jesus anuncia que Pedro lo negard
(Mt 26.30-35; Lc 22.31-34; Jn 13.36-38)

26 Eyta waquir, Sirat rahcuin acu tajacro. Tar
car acsar béjecro. Cajc Olivo tera cut cuwin béjecro.
27Erar cur Jesusat eyin quin wajacro:

—Ba bahndaquinat as chihta waca bahayqueyra.
Sir carit cuitar ey ojcor wacaro: “Obas cayib ajat
yauwinro. Etat Obasinra bar cui béyqueyra,” wacaro.
28 Eyta cuar as sicor estaji yehninro. Yehnar ba
cahmor Galilea cajc cut benro, wajacro.

29 Eyta wacayat Pédroat wajacro:

—Eyin bahndaquinat bah chihtd waca bahta
Oraro. Cuatan ajatra waca bareyra, wajacro.

30 Etat Jesusat Pedro quin wajacro:

—Pédrou, ajat bah quin wacaro. Ah chéycara
bahat wacayqueyra: “Asra Jesus chiwai batro,”
wacdayqueyra. Cohcardm icar bucdy cohwin cah-
mor, icara bay eyta wacayqueyra, as 0jcor, wajacro.
Jesusat Pedro quin eyta wajacro.

31 Eyta wacayat Pédroat wajacro:

—As bah jor yauwata tacat, ajat “as bah chiwai
batro,” waca bareyra, wajacro.

Etat bahnaquinat cat im eyta wajacro.

Jestis ora en Getsemani
(Mt 26.36-46; Lc 22.39-46)

32 Etat Jesusin cajc ajca Getsemani cut béjecro.
Getsemani cut cur, Jesusat ima chiwa quin wa-
jacro:

—Usar as acor ituwi. As Sir ojcor conay benro,
wajacro.

33 Eyta waquir car, im owdr Pedro cat, Santiago
cat, Juan cat acsara béjecro. Bir car cuecway yehn-
jacro. Cueat cudjacro. 34 Etar eyin quin wajacro:

—~Cueat as yarata racaro. Ba usar quir ituwi.
Camti ituwi, wajacro.

35 Eyta waquir birdy bdr cut bijacro. Bir car ica
icar beric tin bijacro. Beric tin bir, Sir ojcor ima
yau ayti acu conjacro:

36 —Tetd, uwat as yauti ac conro. As yauti yarsa
Wwadtatara, as yau ayti siuwi. Ajat eyta conic cuar, as
chihtd yajti jawi. Behma chihta yajwi, wajacro.

37 Eyta condr, ima chiwa bay bin quin wijacro.
Wiquir ititan, cam sacajacro. Eyta istir Pedro quin
wajacro:

—Simonu, ¢Bitara reht camqui? ¢Camti Iniqui
itajarica? 3% Camti ituwi. Camti ita rabar Sir ojcor
conwi. Sisramat ba quin ur ay bar yajc ayti acu
conwi. Ajat wacaro. Bahat ur icar ay yajquin
sihwa cuar, bah sibara chihchi batro, wajacro.

39 Eyta waquir car bucoy Sir ojcor conay bijacro.
Cahmor conjac eyta im eyta conjacro. 40 Eyta
condr car bucoy wiquir ititan, chiwa bucoy cat cam
sdcajacro. Camyarat tec etar cam Sdcajacro. Jesus
wicayat, chiwat acat icuri wdcajatro. 41 Jesusat
chiwa cam sacajac istir, icar bawoy conay bijacro.

Conér car icar bawoy ima chiwa quin wijacro.
Wiquir eyin quin wajacro:

—Cdamintara ahra camwi. Tan jawi. Ahra cabaro.
Asa Uw Siuquib ac bar cab cujacro. As ur ay bar bin
aticar wiquic cab cujacro, -wajacro-. 42 Cui yinwi.
Bar jawi. As acu quehsi waajaquey bar racaro,
wajacro.

Llevan preso a Jestis
(Mt 26.47-56; Lc 22.47-53; Jn 18.2-11)

43 Cab rehti Jesusat echi tewyat icar, Judas wi-
jacro. Judas eya Jesus ima chiwa doce sicar binro.
Judas owar rican to béjecro. Espadan ator, cdrucuan
ator béjecro. Sacerdote cdrinat, bachan chihtan
siwquinat, werjayindt eyin dyjacro. 44 Judasat eyin
quin biyan Jesustara ehcun wajaquinro. Ey ehcin
acu icur yajquintara récaji uchta wajaquinro: “Ajat
bi ac suhwictara, eyan eyro. Ey caquir rowi. Sut
ayti béowa,” wajaquinro. 4> Eyta wajdc etar bequir
Jesus cac cahmar bijacro. Cur wajacro:

—Siwquibu, as racaro, wajacro.

Eyta waquir Jesus ac suhwjacro. 46 Suhwyat
éyinat Jesus ahdar cdjacro. 47 Cdcayat icar érara uw is-
tiyat espada Ujacro. Espada uquir sacerdote cacum
tajacro. Cacum ey cucdj cuic téjecro. 48 Etar Jesusat
uw bahnaquin quin wajacro:

—Baat besin caquir eyta, caruc jaw, espada jaw
as cacay rojocro. ¢Bitara reht eyta royi? 49 Ajat riy
istiy, riy istiy Sir usi ba ubot siwjacro. Eyta cuar,
baat erar as catiro. Eyta cuar Sir carit cuitar cuihsu
bahjac ey bahnac queni {uti yajcataro, wajacro.

50 Etatan ima chiwa bahndquinan cui béjecro.
Jesus im istir bahjacro.

Eljoven que huyo
51 Sibijian Jesus questoc bijacro. Sibiji eya wiri-
casa ojcum bob bacor, etan owjacro. Bicayat uwat
ey cajacro. 52 Cacayat wiricds ojcum ey sut bahjacro.
Sutir siati quinjacro.

Jests delante de la Junta Suprema
(Mt26.57-68; Lc 22.54-55, 63-71; Jn 18.12-14, 19-
24)

53Jesus caquir, sacerdote cara Caifas quin yehw
béjecro. Caifas usi sacerdote carin cat, judio wer-
jayin cat, bachan chihtan siwquin cat bar secuay
yinjacro. >4 Jesus bécayat Pedro questoc birar
cuit cuar bijacro. Bir sacerdote cara usi ubach
tan sar awat cuitar raujacro. Esar rauwir policia
owdr itchacro. Eyin owdar oc owjacro. 55 Etar
sacerdote cdrinat, bahnac sécuajaquinat Jesus cahm
icar tewata bin uroy ayjacro. Eyta tewquin chihta
cuitar Jesus yauwin sihwar uroy ayjacro. 56 Eyta
Uroyat, ricd to binat sucuar tewjacro. Eyta tewit cat
bi ques icar yauwajatro. Cuisa bucdy binat chihta
istan téwtiro. 57 Eyta tew beca reht, cahujinat yinir
sucuar tewjacro. Uchta wajacro:

58 —Isat rahcuitan, ser uchat uchta wajacro:
“Ajat Sir ubach uwat at cut tuwjaquey bahnac bar
quihwinro, -wajacro-. Quihwir bay cuanyat istiy
Oronro. Eyra uwat at cut tuwti binro,” wajacro.
Isat eyta waquic rahjacro, wajacro, uw cahujinat
Jesus ojcor.

59 Eyta wajac cuar anto cuisa bucdy binat chihta
istan téwtiro. 60 Etat sacerdote cara eyin quemir
bin yehnar car, Jesus quin wajacro:



San Marcos 14:61 1xxix San Marcos 14:65

—Eyinat eyta tewyat ¢bah ajc chinica? ¢Bah cahm
icar téwqueyan unica? ¢Eyinat bi ojcor tewqui?
wajacro.

61 Eyta tdyojoc cuar, Jesusat ajc wati itchacro. Ajc
chin chajacro. Eyta cudcayat sacerdote carat bucoy
ey quin wajacro:

—Is quin ehcuwi. Bahan Cristotara, bahan Sir
waquijtara, ey bartara, is quin ey ehcuwi, wajacro.

62 Etar Jesusat wajacro:

—Ee, asan eyro. Etar asan Uw Siuquib cuacur
uran to ecor itic baat istayqueyra. Asan cuacur aba
cuitar bin bowardm tan icar raquic istayqueyra,
wajacro.

63 Eyta wacayat sacerdote caran abdy turjacro.
“Jesusat téwajar bin tewic,” séhwajacro. Eyta
sehwar turir ima oya rachacro. Turir wajacro:

—Is cucaja acatan Sir ojcor téwajar bin tewjacro.
Isat caba rahjacro. Ey cahm icar tewquin ahra
istiy tdyotiro. 64 Sir ojcor téwajar bin tewjacan baat
cat rahjacro. Baat ¢bitara sthwaca? ¢yauwataitara?
¢yaUwajaritara? ¢Baat bitara sthwaca?

Eyta tayoyat bahnaquinat wajacro:

—Isat ititan, eyat Sir tayar yajacro. Etarwan
yauwataro, wajacro.

65 Etar éyinat Jesus ac cutar cana rihar tijcdy
yinjacro. Tijcar cat cahujinat oya cumar cut ac
ey, ub ey cay questajacro. Cay questar ey ac cat
tajacro. Tajca rabar wajacro:

—Bah biyati tajquictara, is quin ehcuwi, wajacro.

Etar Sir usi policia cat ey bujacro.

Pedro niega conocer a Jests
(Mt 26.69-75; Lc 22.56-62; Jn 18.15-18, 25-29)

66 Etat icar awat Pédroan cahmar ubach tan sar
awat cuit itchacro. Erar ityat sacerdote cara cacim

wiwat Pedro ocsor wijacro. Wiquir wahitchacro.
Wahitir wajacro:

67—Bah cat Jesus Nazaret bin chiwaro, wajacro.
68 Etat Pédroat wajacro:

—Asra ey chiwai batro. Bahat bi ojcor tewictara,
istitiro. Rahctiro, wajacro, Pédroat.

Eyta waquir, awat querat cu tas bijacro. 69 Erar
cucayat, ira anquibat Pedro itchacro. Istir bucoy
cahujin quin wajacro:

—Ser uya Jesus Nazaret bin chiwaro, wajacro.

70 Eyta wacayat Pédroat bucoy wajacro:

—Asra ey chiwai batro, wajacro.

Birdy bar reht, cahujin Pedro ocsor wijacro.
Wiquir wajacro:

—Bah cat Galilea binro. Etar bahan ey chiwai ba-
tro, bitdch wacajatro. Ajat ititan bahan ey chiwaro,
wajacro.

71 Eyta wacayat, Pédroat wajacro:

—Asan ey chiwai batro. Ajat uni watitara, Sirat
as bar cuécwayqueyra, wajacro.

72 Eyta wacayat acat cohcardm bucoy cohw-
jacro. Cohwyat, Pédroat Jesusat wajac tamo
séhwajacro. Récaji Jesusat wajaquinro: “Cohcardm
icar bucdy cohwin cahmor bahat as ojcor ‘asra
ey chiwai batro,” wacdyqueyra. Icara bay eyta
wacdyqueyra,” wajdquinro. Jesusat wajac tamo
sehwar, ojocro.

15
Jestus ante Pilato
(Mt27.1-2,11-14; L¢c 23.1-5; Jn 18.28-38)
1Etar bahnac cuanyat, sacerdote carin cat, wer-
jayin cat, bachan chihtan siwquin cat, judio carin
bahnaquin owar bin tewin acu sécuajacro. Tewir
Jesus questajacro. Questar Pilato acor béjecro.
2 Pilato cac cahm cucayat, Pildtoat Jesus quin
tayojocro:
—¢Bah judioin caraica? ¢Judioin réyica? wajacro.
Etat Jesusat wajacro:
—Ee, bahat tdyocan cdbaro. Asan eyro, wajacro.
3Etat sacerdote carinatan ey cahm icar tewjacro.
4 Eyinat tewyat acat, Pilatoat Jesus quin wajacro:
—Eyinat bah cahm icar tewyat acat ¢bahat ajc
watica? wajacro.
> Eyta wacayat cat ajc chin chdjacro. Ajc chin
Cudcayat, Pilato ub yehwjacro.

Jesus es sentenciado a muerte
(Mt27.15-31; Lc 23.13-25; Jn 18.38-19.16)

6 Pilatoat bar istiy, bar istiy fiesta cuitar carcel
icar tunjaquin sicar bin ubisti Ucaro. Uwat cdrcel
sar, bi uquin chictara, ey Ucaro. 7 Ey ricara uw cércel
icar tunjac sicar bin ser istiy ajc Barrabdascuano.
Cahmor uw cahujinat gobierno owar tec quej yin-
jacro. Barrabds cat eyin cuitar tec quej yinjacro.
Eyinat eyta tec quejcayat uw tiwjacro. Etar cdrcel
icar tunjacro. Barrabds cat eyin owdr tunjacro.
8 Etar rican to binat Pilato acor béhjecro. Behquir
Pilato quin wajacro:

—Bar istiy, bar istiy fiesta cutar uw carcel icar
bin uquir eyta ah cat eyta uwi, wajacro.

9 Etat Pildtoat eyin quin tayojocro:

—¢Jesus judioin cara ucdtaica? wajacro.

10 Pil4toat ititan, sacerdote cdrinatan Jesus ac bo-
ran abay rehquitra im aticar wijacro. Eytaistirrica
quinoa tdyojocro. 11 Eyta tdyoyat sacerdote cdrinat
uw tan téjecro. Jesus chiti Barrabds chiin acu uw
tan téjecro.

12 Etat Pilatoat eyin quin bucoy wajacro:

—¢Barrabds Ucayat, Jesusra? ¢Ajat icur yajcataca?
¢Baat judio rey cara awuc eyra bitara dcuca? wa-
jacro.

13 Eyta wacayat, bahndquinat bucoy wajacro:

—Eyra yauwin caruc ojcor quejcataro, wajacro.

14 Etat Pilatoat wajacro:

—¢lcrati yauwataca?  ¢lcir yajac ques icar
yauwataca? Eyat ur ay bar icri yajtiro, wajacro.

Eyta wacayat cat, éyinat acsar cuit cohwjacro:

—Yauwin caruc ojcor quejcataro, wajacro.

15 Pilatoat uwan im owdr tur ay cun bar rehjecro.
Etar Barrabas tunjaquey uc ayjacro. Cuatan Jesus
chistar cuiir cuitar buc ayjacro. Buquir cuitar ima
soldadoin at icar wijacro. Caruc ojcor quejquin acu
Wijacro.

16 Eyin at icar wicayat, éyinat Jesus gobernador
ubach cumac bi sar rauwin béjecro. Usi rauwir
car soldado bahnaquin chijacro. 17 Soldddoin bah-
naquin secuar Jesus ojcum oya buw bi chdjacro.
Cuis icar cat cachd chistar cuiir chajacro. Churotir
chdjacro. 18 Eyta chaquir, Jesus cac cahm cuscar
cut chdjacro. Eyta chaquir Jesus buror sisin acu
wajacro:

—iJudioin caru! jJudioin caru! wajacro.

19 Eyta waca rabar sischacro. Teca cut Jesus
cuisa bucoy cat, bucoy cat bujacro. Jesus cuit cana
rihar tijcajacro. Ey cac cahm cuscar cut chdjacro.
20 Eta jaw buror sischacro. Buror sisir oya buw
bi chéjaquey sicor sutchacro. Etar sicor imay ey
chajacro. Chaquir caruc ojcor quejquin acu béjecro.

La crucifixion
(Mt27.32-44; Lc 23.26-43; Jn 19.17-27)

21 Caruc ojcor quejquin ac beya rabar, ser istiy
cajacro. Ser ey a]ca Simonro. Cajc ajc Cirene
binro. Ey wacj istiy ajca Alejandroro. Wacj istiy
ajca Ruforo. SimoOn eya acubar cuitar bin racaro.
Soldadoinat ey caquir ey quin caruc ahar yehw
ayjacro. Jesus quejquin ac bequey ahar yehw
dyjacro. 22 Acsara beyar, terd Golgota cuitar cu-
jacro. “GoOlgota,” cuisa cdrara cajc ojcor wacaro.
23 Erar cur Jesus quin chistar ub rihar mirra cut
rihnér wijacro. Wiquit Jesusat yahtiro. 24 Etar Jesus
yauwin caruc ojcor quejecro. Quejquir ey oya
soldadoin imar owar tahwujacro. Tahwa rabar
oya biyat bi cacatatara ey istin acu at sinjacro.
25 Caruc ojcor quejequin rahsan urd cahm icatro.
26 Quejcayat chihta caruc cuitar cuihsur, Jesus
cuisa aracat quejecro. Bi chihtd ques yauwictara
ey istin acu cuihsur chdjacro. “Judioin rey cdraro,”
cuihsur chéjacro. 27 Jesus caruc ojcor quejquir cat,
cuic rahray wihar caruc istiy ojcor besib istiy, cuic
rahray wihdr caruc istiy ojcor cat besib istiy que-
jecro, yauwin acu. 28 Sir carit cutar uchta cuihsu
bahjacro: “Eya ur ay bar bin owar chdjacro.” wac-
aro. Etar eyta quejéc cutar Sir chihtd cutar cuihsu
bahjaquey uni rehjecro. 2° Etat icar uwa Jesus

acor béjecro. Bequir Jesus quin ajc ahsin cohw-
jacro. Eyinat Jesusat ay bar yajac ehcun ac imar ac
wir wir rehca rabara, ajc ahsin cohwjacro:

30 —Bahat waquit, Sir ubach bahnac quihwir,
bay cuanyat sicor oron wajacro. 31 Bahat waquit,
éytaro. Bahat eyta yajcatair waquit, behma cat erar
bin bar sera waawi, wajacro.

Eyta waquir sischacro. Etar sacerdote cdrinat,
bachan chihtan siwquinat rahr rahr wajacro:

32 —Eyat cahujin yarata cahm siujacro. Cahujin
siujac cuar imara siwajatro. Iman Cristo wdcuano.
Israel rey cara wacuano. Eyir waquit bar tijca
racataro. Bah tijca rawi, -wajacro-. Eyta tijcayat
isat istayqueyra. Istir bah chihtd rahcuinro, wa-
jacro, judio cdrinat.

Etat ey owar quejéquinat cat Jesus quin im eyta
ajc ahsin tewjacro.

Muerte de Jests
(Mt 27.45-56; Lc 23.44-49; Jn 19.28-30)
33Jesus caruc ojcor quejquir, rahsa ura cuaquir,
chéycara eyta cay tinjacro. Rahs buya tas eyta
tinjacro. Cajc bahndac cuitar eyta tinjacro. 34 Rahsa
bui jat Jesusat ay bar cohwjacro:
—Eloi, Eloi, ¢lama sabactani? wajacro.
Eyta cohwic eyan uchta wacaro: “Siru, Siru,
¢icrat asa ajca bar cham bahyi?” wacaro.
35 Ey cohwyat, acor itquinat rahcuir wajacro:
—Eyat Elias uchicrias bin chicaro, wajacro.
36 Eyta wacayat, istiyat chistar ub rihar bacua
ihiran to bi itdy quinjacro. Istir caros ojcor
siwjacro. Siwir caruc ubar ojcor questar, yehw

rojocro. Roquir Jesusat suhwin acu yehwjacro.
Eyta wica rabar wajacro:

—Eliasatan siway wicatatara wahitinro, wajacro.

37 Etar Jesusat bucoy ay bar cohwjacro. Co-
hwir, chinjacro. 38 Chinyat acat, Sir usi oya wiri-
casad rujaqueya ubut oso rach bijacro. Cuacra-
cat bi bahndc ic icar tas rach bijacro. 39 Jesus
chinyat acor soldado carat ey acor cuar Jesus
chinic itchacro. Eyta istir wajacro:

—Ser uya uni Sir waquijro, wajacro.

40-41 Ey terd cuitar cat wiwinat cajc bira cuit cuar
wahitchacro. Wiw eyin Jesus owdr cajc Galilea bin
rojocro. Eyinat Jesus obir yajdquinro. Wiw istiy
ajca Mariaro. Eya Magdala pueblo binro. Istiy
cat ajca Mariaro. Eya Santiago yahncut ey abro.
Josein abro. Istiya ajca Salomero. Wiwin cahujin
to bin cat ésatro. Jesus owar wiwin eyin Jerusalén
béjequinro.

Jesus es sepultado
(Mt27.57-61; Lc 23.50-56; Jn 19.38-42)

42 Jesus chinic cuitar rahs ratjacro. Tan jaquin
acu oroc ricar rahs raujacro. Cuanmi cut tan
jaquin ricar cuanata rehjecro. 43 Etar ser istiy
Pilato quin wijacro. Sera eya ajca Josero. Uwat
ititan eya ur ayro. Judio carin owar sécuaquin
binro. Pueblo Arimatea binro. Eyat Sirat cara
rehquicacoritro. José eya Pilato quin wiquir, Jesus
chein ruhcuin acu chijacro. 44 Chicayat Pildtoat
ub yehwjacro. Jesus bar chinjac séhwati rehquit
ub yehwijacro. Etar soldado cara chijacro. Chiir
tayojocro:

—¢Jesus bar chinya? wajacro.

45 Etat soldado carat wajacro:

—Ee, bar chinjacro, wajacro.

Etat Joseat chein beyin Pilatoat ajc waajacro.
46 Etar Joseat lienzo wiricds wdhjacro. Wahr car
Jesus chein caruc ojcor bin tijcajacro. Tijcar
wiricas cut bacojocro. Bacor car ac ucar icar
chdjacro. Ac ucar eya chein ruhcuin acu récaji
Orojoquinro. Jesus chein ey icar chaquir car, ucar
cand ohnd cumac bi chajacro. Ohna wihca beyar
chdjacro. Chaquir bijacro. 47 Joseat yajquic Maria
Magdala binat cat, istiy Mariat cat Urojocro. Etar
Jesus chein biscan ruhjactar itchacro.

16

Laresurreccion de Jesus
(Mt 28.1-10; Lc 24.1-12; Jn 20.1-10)

1 Tan jaquin ricar bar tinjacro. Tinyat wiwinat
inan ay bi wahjacro. Jesus chein cut beyin ac
wahjacro, ey cutar chaquin acu. Istiy wiwa Maria
Magdala binro. Istiy cat Maria Santiago abro.
Istiy Salomero. 2Inan ay bi wahr car seman istiy
rauyat, cuan bicayat, béjecro. 3 Beya rabar rahra
rahra wajacro:

—¢Ac ohnd ucar cand chdjaquey is acu rehrat
waca tétaqui? wajacro.

4 Erar cur ititan, ac ohna chein ruhjac ucar cu-
tar tunjaquey waar bo tejec itchacro. Ac ohna
Clumacan to ey waar bo tejec itchacro. 5 Eyta istir
chein ruhcuic ac ucar sar radjacro. Rauwir ititan,
sibijin ésatro. Bajit tajqui wihar itro. Ey oya cuas
bin owro. Ey istir ojc sijacro. 6 Etar sibijinat wiwin
eyin quin wajacro:

—Ojc siti jawi. Baat Nazaret bin Jesus uroy
rojocro. Caruc ojcor quejequey uroy rojocro. Ey
uroy rojoc cuar, usari batro. Eya sicor estaji yehn-
jacro. Ey chein chajac cutar wahituwi, -wajacro-.
7 Ey itdy rojoc cuar sicor béowi. Jesus ima chiwa
quin ehcway béowi. Pedro quino cat ehcuwi.
Uchta wawi: “Jesusra behmar cahmor Galilea ben
wacaro. Erar baat Jesus istdyqueyra,” wawi. Eyat
eyin quin eyta wajacro.

8 Eyta wacayat wiwin eyin sicor watar waajacro.
Watar waar quinjacro. Eyin ojc siquir tiuro. Etar
quinjacro. Ojc sijac rehquit, ibit awat istiy quini
icuri ehcutiro.

Jesus aparece a Maria Magdalena
(Jn20.11-18)

9 Semadn récaji ricara cuanyat Jesus sicor yehnar,
Maria Magdala bin acat waajacro. Maria ey ur icar
bin récaram cuica cucui uc si ayjac biro. 10 Jesus
chiwa Jesus chinjac sehna rehquit cue rehjecro.
Jesus Maria acat waacayat, Mariat Jesus chiwa
quin Jesus sicor yehnjac chihtd ehcway bijacro.
Cur car eyin quin wajacro:

—]Jesus sicor yehnjacro, -wajacro-. Ajat Jesus
itchacro, wajacro.

11 Mariat eyta wacayat, éyinat “uni téwtiro,”
sithwajacro.

Jesus aparece a dos de sus discipulos
(Lc 24.13-35)

12 Maria acat waar yahncut, cahujin cuisa bucday
bin acat waajacro. Cuisa bucdy eyin acubar cut
tiw béjecro. Erar bécayat Jesus eyin acat waajacro.
13 Etat eyin chiwa cahujin quin sicor béjecro. Cur

Jesus eyin acat waajac ehcujacro. Eyta cuar cahu-
jinat “uni tewti,” sihwajacro.

Elencargo de Jesus a los apOstoles

(Mt 28.16-20; Lc 24.36-49; Jn 20.19-23)

14 Ruwar ojcor Jesus ima chiwa once bin acor
waajacro. Eyin mesa cutar cudcayat waajacro.
Waar car eyin quin ajc uni cuitar wajacro. Ima
sicor yehnti sthwajac ques ajc uni cuitar wajacro.
Uwat eyin quin ima sicor yehnjac wajac cuar,
éyinat uni sihwati ques ajc uni cuitar wajacro.
15 Etar acsar Jesusat eyin quin wajacro:

—Cajc bahnac cuitar béowi. Beya rabar uw
bahnaquin quin as chihta ay bi ehcuwi, -wajacro-.
16 Biyinat as chihtd cdcayat, as chiwa chajac ehcun
ac rih sar siwyat, ajat eyin siwayqueyra, Sir tayar
ques sdcati acu. Biyinat as chihta catieyra ajat eyin
siutiro. Sir tayar ques sdcayqueyra. 17 Biyinat as
chihtd cdjactara uchta istadyqueyra. Eyinat as ura
cut cuicd uw ura sar bin te si dyayqueyra. Eyinat
anto cuw sinti bin tewdyqueyra. 18 Eyinat cumoro6
yehwyat yara bareyra. Eyinat yeruba yacayat, yara
bareyra. Eyinat yarquey cuitar atcar chdcayat,
yarqueyan bar tan jacayqueyra, wajacro, Jesusat.

Jestus sube a los cielos
(Lc 24.50-53)

19 Jesusat chiwa quin eyta waquir, cuacur Sir
quin bijacro. Bir Sir owar chihrjacro, uw ayin
acu. 20Jesus bi yiror, chiwa cajc bahnac cutar
béjecro. Beya rabar chihta ay bi ehcujacro. Cara
Jesusat eyin cuitar yajacro. Eyinat chihtd uni
tewic ehcun acu Jesus urd cut chihta istiy, chihta
istly ay yajacro.

